
Cœn sə zuɓay ana Yuhana
Aɗakay way pə deftere a anan
Sə vinde anan deftere a anan na ̀, Yuhana ɗo

maslan a Yesu ata awan. A vinde anan na ̀, a ̀ alay a
ɗoaYesuahay tinena ̀ ɗəce indeangaɗoahay tinen
apan ti ga atan alay ata awan. Yuhana a vinde na ̀,
way anahan sə canan Mbərom a kan anan a ̀ cœn
sə zuɓay inde ataya awan. Deftere a anan a ɗakay
anan na ̀, way saa təra a ̀ alay a daliyugo i saa ndav
ataya awan. À andav inde na ̀, Yesu kə̀ mbasak
pə Fakalaw, aday kə̀ ndakak daliyugo wiya awan,
bagəbagamburomwiya re, adayMbərom injahay
uda tu ɗo anahan ahay pa sə viyviya awan.

Nga sa 'am ahay
Adazlan anahan awan (1.1-8)
Aɗakay way anga egliz ahay cuwɓe ataya awan
(1.9 - 3.22)

AtəMbərom ta wan sə təman (4.1 - 5.14)
Ti kwahak ananmətətok ahay cuwɓe (6.1 - 8.5)
Ti fa məzləzlilen ahay cuwɓe (8.6 - 11.19)
Ɗomaniɗe aMbərom ahay (12.1 - 13.18)
Sariya aMbərom (14.1 - 16.21)
Mbərom a mbasay pu ɗo maniɗe anahan ahay
(17.1 - 20.15)

Mbərom a ndakay way wiya aya miza awan
(21.1 - 22.6)

Andav sa 'am ahay (22.7-21)

Adazlan anahan awan
1Way ana Yesu Almasihu sa ka anan ataya na ̀,

tinen həna. Mbərom a jan anà Yesu a ̂ kan anan

ana ̀ ɗo si mer su way anahan ahay, aday tâ san
anan way a sa naa təra bəse ataya awan. Anga
nan kutok, Yesu Almasihu a slənay ahay maslay
a Mbərom sa kan anan way a anaya awan, anà
Yuhana, ɗo si mer su way anahan. 2Natiya awan,
Yuhanaa side ananpa 'amsə ɗoahay,wayanahan
sə canan ataya fok tə ɗiɗem awan. Kawa sa ja
na ̀, a təker anan 'am a Mbərom, tə way ana Yesu
Almasihu sə ɗakay anan ataya fok.

3Mbərom i ɗaf alay sə mazlaɓ anahan pu ɗo sə
jinge anan 'am a anan pa 'am sə ɗo ahay ata awan.
I ɗaf alay səmazlaɓ anahanpu ɗo sa pak sləmaypa
'am a anan aday sa ɗaf apan nga ata re. Anga alay
ana way ataya i təra ata na ̀, i sla həna bəse coy.

Yuhana a jan ayak 'amanà egliz səwulen su doh
ahay cuwɓe

4-5 Sə vindek ayak 'am a anan na ̀, nen Yuhana.
Na jan ayak 'am ana ̀ egliz ahay cuwɓe pə daliyugo
sə Aziya.
Sumor a Mbərom tə zay anahan a ̂ ga inde tə

kwanay a fok. Atə Yesu Almasihu tə apasay ahay
cuwɓe tinen mə njahay a pa 'am a Mbərom ataya
ɗukwen, tə̂ varak ikwen asan zek tə zay a tinen re.
Mbəromna ̀, winen inde kwahəna kabay, winen

inde həna, aday azana pa 'am ɗukwen,winen a re.
Yesu Almasihu nà, ɗo sə side ɗiɗem awan.

Winen ɗo sə lahan pa 'am anà ɗo ahay sə slabakay
a ̀ məke wa, aday winen ɗukwen Bahay a pa nga
sə bahay sə daliyugo ahay fok. Winen ɗukwen a
pəlay mənuko. Anga nan, kə̀məcak anga mənuko
re. Tə mez anahan, a təmay ahay mənuko ì ines
a mənuko ahay wa. 6 A təra mənuko, ɗo anahan

ahay a ̀ bahay anahan inde. A təra mənuko ɗo
sa gan mer su way anà Bəbay anahan Mbərom.
Ɗo ahay fok tə̂ həran nga anga mazlaɓ anahan tə
məgala anahan pa sə viyviya awan. Amen!

7 Cen iɗe à mburom! Yesu nà, i nay ahay à
matapasl inde. Ɗo ahay fok, ti canan tə iɗe a tinen,
aday kwa ɗo sa ndaz anan ataya ɗukwen ti i canan
tə iɗe a tinen ahay re. Zahav sə ɗo ahaypədaliyugo
ahay fok ti yiman. Acəkan. Amen!

8Bahay Mbərom, Ba Məgala, a ja na ̀: «Sə dazlan
ana ̀ way ahay fok na ̀, nen awan. Aday saa ndav
ananwaway ahay fok ɗukwen, nen a re.»
Mbəromna ̀, winen inde kwahəna kabay, winen

inde həna, aday azana pa 'am ɗukwen,winen a re.

Yuhana a canan anà Yesu kawa ì cœn sə zuɓay
inde

9Nen nə Yuhana, mərak a kwanay. Nen ɗukwen
mə japay tə Yesu na ̀, kawa kwanay a fok. Mbərom
a ga puko bahay nə pə kərtek awan. Natiya na ga
ɗəce anga 'am a Mbərom ɗukwen kawa kwanay
awan, ɗi səmen ɗukwen pə kərtek a re.
Nen, nəwazay anan 'am a Mbərom. Nə tətakan

anan ləbaraanaYesuana ̀ ɗoahay. Anganankutok
asanawna ̀, ta bannen, tə ɗəfayahaynena ̀Patmos,
u ̀ kon a a ̀mamasl sə a'am inde ata awan.

10Apasay Cəncan a a nay ahay upo, pac sə Zlaba
a inde. Aday dungo a ndəray ahay a ̀ dəɓa uno wa,
kawa məzləzlilen. 11 'Am a a ndəray à dungo ata
wa, awa: «Waya iken saacananatanà, vindeanan
pə ɗerewel, aday slan anan ana ̀ egliz ahay cuwɓe:
a ̀ Efesus, a ̀ Samirna, à Pərgam, a ̀ Tiyatira, a ̀ Sardis,
a ̀ Filadelfiya, aday à Lawdikiya.»

12Nə sləne anan cəna, nə mbəɗa 'am aday ni ca
pə ɗowan a su jo ahay 'am ata awan, nə canan na ̀,
ana ̀ lalamahayma ɗaf aya pəwayahay cuwɓe,mə
ndakay aya ɗukwen tə gura. 13Nə canan anà awan
a inde,winenkawa ɗo, àwulen səwaysa ɗaf lalam
ataya inde re. Zana anahan pi zek kawa rəkot hus
pə gudəba, adaywinenma ɓan dəginegine a hərap
təmaslərapa sə gura. 14 Sibœk sa nga anahan a ca
kawa gugumay herre. Iɗe anahan ahay ta dav nə
kawamiresl səuko. 15Saray anahan ahay ɗukwen
ta dav kawa ndəfəre mə gəɓay a u ̀ uko wa ata
awan. A ja 'am ɗukwen, a ndar kawa zəlaka sə
dazay a ̀ zlinder pə pəkəraɗ ata awan. 16Ɗowan ata
na ̀, mawuzlawazl ahay cuwɓe inde à alay puway
anahan, maslalam ma pa awan, a zləray ahay à
'am anahan wambeet. Iɗe anahan a dav nə kawa
pac sa davman ipec ata awan.

17 Nə canan cəna, nə slahay duboz pa 'am ana-
han, kawa nen ma mac awan, əna a ɗaf upo alay
puway, u jo: «Kə̂ jəjar bay! Sə dazlan ana ̀way ahay
fok na ̀, nen awan, aday saa ndav anan way ahay
fok ɗukwen, nen a re. 18 Nen na ̀, Ɗo sə Sifa. Nə
məcak, aday həna nen tə sifa pa sə viyviya awan.
Nə lavan nga ana ̀ Amac tə Məke anahan a təke.
19 Natiya kutok, vinde anan way anak sə canan,
way sə təra həna, aday way saa təra azana pa 'am
ataya re. 20Ni ɗakakanan 'amanamawuzlawazl a
iken sə canan a ̀ alay puway uno inde, tinen cuwɓe
ataya awan, tə way sə lalam a cuwɓe mə ndakay
aya tə gura ataya awan. San na ̀, mawuzlawazl a
cuwɓe ataya na ̀, tinen nə maslay a Mbərom sa ba
pə egliz ahay cuwɓe ataya awan. Way sə lalam a
cuwɓe ataya ɗukwen, tinen nə egliz a cuwɓe ataya

re.»

2

Ɗerewel anga egliz à Efesus
1Ɗowan ata awan u jo asa, a wa: «Vinden ayak

ana ̀ maslay a Mbərom a a ̀ egliz a ̀ Efesus ata na ̀,
natiya: Nen Yesu na ̀, nen ɗowan a mawuzlawazl
ahay a ̀ alay puway anahan inde cuwɓe ata awan,
nen apanni bar a ̀wulen səway sə lalamahay inde
cuwɓemə ndakay aya tə gura ata re.

2 «Həna a anan na ̀, 'am uno awan: Na san mer
suway anak a sa ga anga nen ataya zle. Kə pəruho
azar tə ɗəce awan, əna kə səmak anan, bina kə
mbəsakak anan mer su way ataya bay. Aday na
san zle, kə təmahak ɗo sə sədœk ahay sə njahay à
wulen a kwanay inde aday sa ga mer tə kwanay
bay. Anga ta ja nà, tinen ɗo maslan a Yesu ahay,
əna kə sənak atan, tinen ɗo sə mungwalay ahay
bina, nennə slənakatanayakbay. 3Kəhawakatan
bay, kə səmen ana ̀ ɗəce ahay na ̀, anga nen awan.

4 «Aya əna, way inde ni gafak apan 'am: Kə pəlay
nen həna kawa ananak sə dazlan kurre ata sabay.
5Natiya, bayak pə asan zek anak a kurre ata aday,
ca apan, ka mak a ̀ dəɓa jiya awan, mbəsak ines
anak ata awan, aday ga kawa ananak a kurre
ataya awan. Bay na ̀, ni zlak ayak àga iken, ni gəɓa
ananway sə lalam anak ata awan.

6 «Ta day maza kəmaya, iken apan ki ga mer su
way lele awan, ta sanan iɗeanàmer suwaymbala

ana ɗo a Nikolay* ahay ata awan. Nen a ɗukwen
na nan iɗe anà mer su way a tinen ata re.

7 «Natiya, ɗo aday sləmay inde apan na ̀, a ̂ sləne
'am ana Apasay Cəncan a sa jan ana ̀ egliz ahay ata
awan. Anà ɗo səmbasay pə ɗəce ahay na ̀, ni varan
cəveɗ sa zla a ̀ jerne a Mbərom sa ban bumbok ì sé
sə varan sifa ana ̀ ɗo ahay ata wa, aday i pa.»

Ɗerewel anga egliz à Samirna
8 Ɗowan ata u jo asa, a wa: «Vinden ayak anà

maslay a Mbərom a a ̀ egliz à Samirna ata na ̀,
natiya: Nen Yesu na ̀, nen ɗo sə dazlan anan way
fok, aday sa ndav ananway ahay fok ata awan. Nə
məcak, aday nə slabakak ahay à məke wa re.

9 «Na san ɗəce anak a zle, na san mətawak anak
ata zle re, əna tə ɗiɗem a nà, iken zlile awan.
Lelibay sə ɗo ahay sa ja apak ata na ̀, na san anan
zle. Ɗo ataya ta ja na ̀, tinen Yahuda ahay, aday
cəkəbay ta gaɗ mungwalay. Tinen na ̀, ɗo ana
Fakalaw ahay cukutok.

10 «Ka saa jəjaran ana ̀ ɗəce saa nay ahay apak
ataya bay. Sləne 'am a anan: Fakalaw i ban ɗo
ahay a ̀ wulen a kwanay wa, i zla atan à dangay
aday səkataɓananaɗafngaakwanaypinen. Ɗəce
ataya i tərana ̀, luvonkuro. Banmivel. Kwaa ̂ ganə
'am sa njaɗwa amac dəp na ̀, kə̂mbəsak anan aɗaf
nga anak pi nen bay, anga ni varan magwagway
ana ̀ ɗomatana ataya awan, ti njaɗ sifa sandavbay
ata awan.

11 «Natiya, ɗo aday sləmay inde apan na ̀, a ̂ sləne
'am ana Apasay Cəncan a sa jan ana ̀ egliz ahay ata

* 2:6 Nikolay ahay nà, tə sləfan sləmay anà ɗo ataya nà, à Deftere
ana Yuhana a anan inde. Ɗowan a san awanmaza patan bay.

awan. Ɗo səmbasaypə ɗəce atayana ̀, imac a ̀məke
səmərda itəbay.»

Ɗerewel anga egliz à Pərgam
12 Ɗowan ata u jo asa, a wa: «Vinden ayak anà

maslayaMbəromaa ̀egliz à Pərgamatana ̀, natiya:
Nen Yesu nà, nen ɗowan amaslalam anahan inde
ma pa ata awan.
«Həna anan na ̀, 'am uno awan: 13Na sanman sə

njahayanakata zle,mansagabahayanaFakalaw.
Ta vaɗ Antipas, ɗo sa taa ɗakay anan 'am uno
ɗukwen àman ata awan. Əna iken kə pərahak uno
azar a ̀ alay ata tə ɗiɗem awan, aday iken apan ki
pəruhoazarhwiya. Kəməmanakanansləmayuno
bay.

14«Aya əna,wayahay indeɗukwennigafakapan
'am: Ɗo ahay inde a ̀ga iken, tinen apan ti pərahan
azar anà atətak way ana Balama.† Balama ata a
ɗakan anan ana ̀ Balak cəveɗ sa njak anan Isəra'ila
ahay aday tâ ga ines. A njak atan sa rac sluweɗ
sə pəra aday sa ga mədigweɗ re. 15Matana re, ɗo
sə pərahan azar anà atətak way ana ̀ ɗo a Nikolay
ahay ɗukwen inde a ̀ga iken asa.

16 «Anga nan kutok, mbəsak ines anak ataya
awan. Bay na ̀, ni zlak ayak bəse, nen təmaslalam
a saa zləray ahay a ̀ 'am uno wa ata awan. Aday ni
ga vəram tə tinen kutok.

17 «Natiya, ɗo aday sləmay inde apan na ̀, a ̂ sləne
'am ana Apasay Cəncan a sa jan anà egliz ahay
ata awan: Anà ɗo sə mbasay pə ɗəce ataya na ̀, ni
varan magwagway. I njaɗ way sa pa mi ɗer a sə
ngaman manu ata awan. Aday ni varan kon sə
† 2:14 Ca pə Limle 31.16, 22.1 - 25.9.

masitolok kweɗekkweɗek awan, sləmay wiya mə
vinde apan. Ɗowan saa san sləmay ata na ̀, ibay, si
ɗowan a sə təma kon ata vərre.»

Ɗerewel anga egliz à Tiyatira
18 Ɗowan ata u jo asa, a wa: «Vinden ayak anà

maslay a Mbərom a a ̀ egliz a ̀ Tiyatira ata na ̀,
natiya: Nen Yesu na ̀, nen ɗo aday iɗe anahan ahay
ta dav nə kawamiresl sə uko ata awan, aday saray
anahan ahay ɗukwen mə ndərkesl aya kawa tə
gəɓay ahayndəfəre u ̀ukowaata re. Həna ananna ̀,
'am uno awan.

19«Wayanaksagana ̀, na sanzle. Nasanasanzek
anak tə aɗaf nga anakpi nen zle. Na san zle, ka gak
ananmer suway ana ̀ ɗo ahay, aday kə rəzlek anan
a ̀ nga wa sə pəruho azar re. Həna ɗukwen, ka ga
nəway sə zalay ananak sə dazlan ata asa.

20 «Aya əna, way inde na ̀, ni gafak apan 'am.
Kə mbəsak anan uwar a sə ngaman Yezebel ata,
winen apan i njak a ɗo ahay ta sa ja na ̀, winen
nə ɗo maja'am a Mbərom. Winen apan i tətakan
anan mungwalay ana ̀ ɗo si mer su way uno ahay
aday tâ ga mədigweɗ, tâ rac sluweɗ sə pəra asa re.
21Nə varak anan alay awan aday a ̂ yam pə sədœk
anahan awan, əna a ngam səmbəsak ines anahan
ahay bay hwiya.

22«Anganan, ni zləmbaananpə lala səmədigweɗ
anahan ata awan, aday tinen tu ɗo anahan a sa ga
mədigweɗ ataya ti sa məndolor sə ɗəce a ̀ alay uno
wa. Kak si tə mbəsakak, tə yimak pə ines a tinen
atayaadaybayna ̀, nimbəsak atanbay. 23Nipəslay
panan gwaslay ahay re, aday egliz ahay fok sənen
na ̀, nen na san way a kwanay sə bayak à mivel a

kwanay ataya zle. Ni varak ikwenmagwagway pi
mer su way a kwanay ataya fok.

24 «Əna kwanay, ɗo azar aya à Tiyatira ite na ̀,
ni jak ikwen: Ni tavakak ikwen awan maza pa
nga ite bay, anga kwanay kə ngəmen sa ɗaf nga pə
atətakway a tinen a lelibay ataya itəbay. Aday asa,
way a tinen sə ngaman wurwer ana Fakalaw mi
ɗer ataya nà, kwanay kə tətiken itəbay re. 25Way
inde kərtek: Bənen anan aɗaf nga a kwanay ata
lele, hus pə luvon uno saamay ahay.

26 «Anà ɗo sə mbasay pə ɗəce ataya, aday winen
apan i ga mer su way uno hwiya cəna, ni varan
məgala sə lavan nga ana ̀ kon azar aya awan,
27 kawa ana Bəbay uno sə vuro məgala ata awan.
Ni varanana ̀ ɗowanata ɗukwen sukol sə rəslomsa
ga anan bahay, aday â kaɗ anan kon ahay kawa sa
kaɗ səngəle səduɗongumngum, seɗeɗeataawan,‡
28aday ni varan bəmtay a ̀ alay inde re.

29 «Natiya, ɗo aday sləmay inde apan na ̀, a ̂ sləne
'am ana Apasay Cəncan a sa jan ana ̀ egliz ahay ata
awan.»

3
Ɗerewel anga egliz à Sardis

1 Ɗowan ata u jo asa, a wa: «Vinden ayak anà
maslay aMbərom a a ̀ egliz a ̀ Sardis ata nà, natiya:
Nen Yesu na ̀, nen ɗowan a mawuzlawazl ahay
inde à alay anahan cuwɓe aday a lavan nga anà
apasay ahay cuwɓe sa gamer suway anaMbərom
re ata awan. Na san mer su way anak a zle. Ɗo
ahay tinen apan ti ngərak, ta wa: “Kə njaɗak sifa
coy.” Cəkəbay iken aɗəka na ̀, mamac awan.
‡ 2:27 Ca pə Jabuura 2.9.

2 «Na tan a ̀ nga ana ̀ mer su way anak pa 'am a
Mbərom nà, ma ndav a wa bay. San pi zek, aday
slabak. Gan nga ana ̀mer su way anakməmbəsak
ata lele, binawinenapan indavzekcoy. 3Bayakpə
way anakmə sləne kwakwa ata aday. Ka taa sləne
'am a Mbərom na ̀, kəkəma kəlanaw? Həna kəma,
ka ̂ ga ines aɗəka sabay, yampə ines anak, aday ɗaf
nga pa 'am a Mbərom à mivel anak inde. Kak kə
sənak pi zek aday sə pəɗek bay cəna, nen ni zlak
ayak apak kawa ɗo sə akar. Ki san luvon a ata bay.

4 «Aya əna, ɗo ahay inde kərtek kərtek a ̀ga iken
a ̀ Sardis na ̀, ta gak ruhom pə zana ana tinen
ahay itəbay. Tinen aɗəka na ̀, ta slak sa pak zana
kweɗekkweɗek aya pi zek, aday mi bar pə kərtek
awan.

5 «Anà ɗo səmbasay pə ɗəce a anaya nà, ni varan
cəveɗ sa pak zana herre ata pi zek, aday ɗukwen
ni mbacay anan sləmay anahan a ̀ ɗerewel su ɗo tə
sifa aya wa bay. À alay a nen pa 'am ana Bəbay
uno təmaslay anahan ahay nà, ni ja way anahan,
winen na ̀, ɗo uno.

6 «Natiya, ɗo aday sləmay inde apan na ̀, a ̂ sləne
'am ana Apasay Cəncan a sa jan ana ̀ egliz ahay ata
awan.»

Ɗerewel anga egliz à Filadelfiya
7 Ɗowan ata u jo asa, a wa: «Vinden ayak anà

maslay a Mbərom a a ̀ egliz a ̀ Filadelfiya ata na ̀,
natiya: Nen Yesu na ̀, nen ɗo cəncan awan, aday
na gaɗ mungwalay itəbay. Way sə təɓa məsudoh
su doh ana bahay Dawuda na ̀, a ̀ alay uno inde. Nə
tacak ananməsudoh na ̀, ɗomaza saa təɓa ɗukwen
ibay. Nə təɓak anan ɗukwen, ɗowan saa tacay
anan isabay re.

8 «Na san way anak a sa ga ata zle, aday na san
zle,məgala anak inde gem ibay. Əna, kə ɗəfak anan
apan anà 'am uno lele, kə ɗakak anan iken ɗo uno
re. Ca apan, nə təɓak anak məsudoh həna, ɗowan
saa tacay anan ɗukwen ibay. 9 Sləne aday, ɗo sa
jəka tinen Yahuda ahay, aday cəkəbay ta gaɗ nə
mungwalay ataya na ̀, tinen ɗo ana Fakalaw ahay.
Ni bənan atan ahay nga ù vo anak, aday ti san,
nə pəlay iken acəkan. 10 Kə rəzlek anan a ̀ nga wa
kawa anuno sa jak ata awan. Anga nan kutok, ni
gak nga i ̀ iken a lele aday kə̂ dazay à ɗəce ahay
inde bay. Bina, ɗəce inde i dazay pu ɗo ahay bayak
awan, i kataɓ anan abayak nga su ɗo sə daliyugo
ahay fok. 11 Nen apan ni mak ayak bəse. Ban
anan way anak sa njaɗ ata na ̀, lele, anga aday ta ̂
sa ngəzar panak wa mərdok sə way uno nen saa
varak ata bay.

12 «Ɗo sə mbasay pə ɗəce ataya na ̀, ni təra atan
kawa kon sə alay su məsudoh ahay u ̀ doh sə
mazlaɓ a Mbərom uno inde, aday kula ɗowan
a i rəzlay atan ahay wa bay. Ni vinde patan
sləmayanaMbəromuno tə sləmaysəwulen sudoh
ana Mbərom uno. Wulen su doh ata na ̀, winen
Urəsalima wiya awan. Wulen su doh ata i dazay
a ̀mburom wa, pə cakay ana Mbərom uno wa. Ɗo
ataya ɗukwen ni vinde patan sləmay unowiya re.

13 «Natiya, ɗo aday sləmay inde apan na ̀, a ̂ sləne
'am ana Apasay Cəncan a sa jan ana ̀ egliz ahay ata
awan.»

Ɗerewel anga egliz à Lawdikiya
14Ɗowan ata awan u jo asa, a wa: «Vinden ayak

ana ̀ maslay a Mbərom a à egliz a ̀ Lawdikiya ata
na ̀, natiya: Nen Yesu na ̀, nen ɗowan a tə ngaman

Amen ata awan. Nen ɗo ɗiɗek a sa taa ɗakay anan
'am aMbərom. Mbərom a ndakayway aya fok na ̀,
a nay pi nen a wa.

15 «Na san way anak sa ga ata zle fok. Kə pəruho
azar nə tə mivel kərtek a bay, aday ɗukwen nə
slənek sa jəka, kə larak nen bay re asa. Kə tavay à
gaga inde ata ɗukwen, u zlo a ̀ nga bay re. 16Anga
nan, kak kə tavak à gaga inde kətanan acəkan na ̀,
ni vənihey iken a ̀ 'am unowambaak.

17 «Iken, ka jan ana ̀ nga anak ɗukwen, iken
zlile awan, awan a kəcak bay, aday ka gan may
ana ̀ awan sabay. Cəkəbay, ka san bay, bina iken
mə ləngeɗ a həməcekeslkəsle, iken ndəpasasa ma
ga mugo awan, iken mətawak awan, iken ti zek
kəriya sərdaluwwa, aday iken hurof a re. 18Anga
nan kutok, pak sləmay. Nen apan ni jak həna:
Sukom gura mə banay a tə uko awan, à alay uno
wa, aday ki njaɗ zlile ɗiɗek a acəkan. Sukom zana
herre ata à alay uno a wa, aday ki pak pi zek. Ata
waray i gak sabay. Sukom way sə iɗe pi nen wa,
aday ata ki tuɗe ì iɗe inde, aday ki i canan iɗe lele
kutok.

19 «Nen nə pəlak anan ɗowan a nà, nə gafan 'am
pə way ahay aday nə kəta anan re. Matanan,
sumorana ̀, kə̂gəsle anan ta 'amuno itəbay, yampə
ines anak ahay aɗəka! 20 Pak sləmay lele, nen mə
tavay ahənapa 'amsudoh, ni ngamayuho. Ɗowan
kə̀ slənek 'am uno uho, aday kə̀ təɓak uno ayak wa
na ̀, ni zla u ̀ doh a ̀gawinen,mi i pa ɗafmaya awan.

21 «Ɗo səmbasay pəway sə daliyugo ahay na ̀, ni
varan atan cəveɗ sa nay ahay aday mi i njahay tu
ɗo ataya pa man sə njahay sə bahay uno. Kawa
nen a ɗukwen, nə mbasak pə way ataya re, həna

mənjahak təBəbayunopaman sənjahay səbahay
anahan ata awan.

22 «Natiya, ɗo aday sləmay inde apan na ̀, a ̂ sləne
'am ana Apasay Cəncan a sa jan ana ̀ egliz ahay ata
awan.»

4
Ahəran nga anàMbərom àmburom

1 Pə dəɓa anahan a wa, na ca iɗe a ̀ mburom, nə
canan ana ̀ 'am su doh mə təɓa awan. Nə sləne
dungo a ɗowan a su jo 'am kurre ata, a ndar kawa
məzləzlilen ata awan. U jo na ̀: «Hayak a ̀mburom à
man a anan aday ni ɗakak anan way a sa naa təra
ataya awan.»

2 À alay ata cəna, Apasay Cəncan a a nay ahay
upo. Nə canan ana ̀ man sə njahay sə bahay à
mburom, ɗowan a inde winen mə njahay a apan.
3Ɗowan ata na ̀, iɗe anahan a wuteɗ kawa kon mə
rəɓa aya ata awan, a ca zeziye, aday ɗəzɗaz a re.
Awan a kawa kulay a van nga anà man sə njahay
anahanataawan, kulayataɗukwenadavnəkawa
kon ataya re.

4 Man sə njahay maza aya inde kwa kuro cew
nga anahan a fuɗo a ̀ man ata re. Ta van nga anà
man sə njahay sə bahay ata awan. Məceɗ ahay
inde, tinen kwa kuro cew nga fuɗomə njahay aya
apan. Tinen tə zana aya pi zek nə kweɗekkweɗek,
aday jugosəbahayahay indepatanməndakayaya
sə gura. 5 Cœrœɗ, Mbərom a wuteɗ, tanday a dac
apan hohum hohum pa 'am sə man sə njahay sə
bahay ata wa. Lalam ahay inde à man ata cuwɓe,
tinen apan ti dav à man ata lele. Lalam a cuwɓe
ataya ɗukwen, tinen na ̀, apasay ahay cuwɓe sa ga

mer su way ana Mbərom. 6 Awan a inde kawa
dəlov sə malam, iɗe a slar wa na ̀, ngal ngal kawa
malammə banay awan. Awan ata ɗukwen pa 'am
anaman sə njahay sə bahay ata awan.
Awan aya inde fuɗo, ta van nga ana ̀ man sə

njahay ata tew. Awan ataya na ̀, tinen tə sifa aya
awan, aday zek a tinen a ɗukwen cərkəzlkazl iɗe a
ɗəkɗek, ta sa 'am aday ta sə dəɓa a təke re. 7Awan
amama'am a na ̀, a ga minje tə ziyel. Waymə slala
cew a nə a ga minje ta wan sa sla. Way mə slala
maakan a kəma, iɗe anahan na ̀, kawa iɗe su ɗo.
Aday way mə slala fuɗo kutok nà, winen kawa
zləba winen apan i fatay. 8 Awan ataya fok aday
na ̀, bərgaslay ahay inde patan nəmbərkambərka.
Zek a tinen aya ɗukwen cərkəzlkazl iɗe a ɗəkɗek,
pə day sə bərgaslay ahay fok re. Awan ataya tinen
apan ti ga ara mənjəna sə mbəsak, luvon tə ipec
fok. Ta wa:
«Cəncan a nà, Mbərom a taayak!
Cəncan a nà, Mbərom a taayak!
IkenMbərom, kə zalay way ahay fok,

iken a pa nga awan.
Iken inde kwa həna kabay,

iken inde həna,
aday azana pa 'am ɗukwen, iken a re.»

9 Awan fuɗo ataya ta ga na ̀, ara sə zambaɗ
anan Mbərom awan. Tə həran nga, tə ngəran anà
Mbərom, ɗowan a mə njahay a pa man sə njahay
sə bahay ata awan, anga winen inde tə sifa pa sə
viyviya awan. 10A ̀ alay a tinen apan ti həran nga
ata na ̀, məceɗ ahay kwa kuro cew nga fuɗo ataya,
tinen apan ti dukwe gərmec pa 'am ana Mbərom
mə njahay a pa man sə njahay sə bahay ata awan,

adaywinen tə sifa ɗukwenpa səviyviyaawan. Ata
ti cəlukwan jugo a ̀ nga wa ti ɗaf anan pə cakay
sa man sə njahay sə bahay ata awan, ti həran nga
matanan, ta wa:
11 «Bahay amanayMbərom,

mazlaɓ təməgala inde apak.
Lele na ̀, ɗo ahay tə̂ ɗəfak apan, tə̂ hərak nga,

anga sə ndakay way ahay fok na ̀, iken.
Kə ndakay atan ɗukwen,

anga a zlak à nga,
aday tâ ga inde.»

5
Saa təɓa anan ɗerewel mə tapay a nà, wan sə

təman
1 Aday nə canan anà ɗerewel a inde à alay

puway ana ɗowan amənjahay a paman sənjahay
ata awan. Ɗerewel ata ɗukwenmə vinde a na ̀, day
cewmaya awan. Ɗerewel ata mə faɗay a asa, aday
magamətətok a a ̀manahay cuwɓe lele, aday â saa
təɓa bəse bay.

2 Natiya awan, nə canan à maslay a Mbərom,
aday nə sləne winen apan i ja tə məgalak a, a wa:
«Ɗowan a saa mba apan sə kwahak anan mətətok
a anan aday i pəsak anan ɗerewel a anan nə
wayaw?» 3Əna ɗowan ibay, kwa à wulen su ɗoma
mac aya awan, kwa a ̀ man wura, kwa a ̀ mburom
ɗukwen, ɗowan inde saa mba apan sə kwahak
anan mətətok ata, aday saa ca iɗe a ̀ ɗerewel ata
inde na ̀, ibay. 4Na ma nga pə ayam cəɗœk cəɗœk,
anga ɗowan inde təɗe i kwahakananmətətokaday
i ca iɗe a ̀ ɗerewel ata inde na ̀, ibay.

5 Məceɗ ahay kwa kuro cew nga fuɗo ataya,
kərtek a tinen a, u jo a wa: «Kâ yam bay. Ca iɗe,
ɗowan inde tə ngaman “Ziyel”, winen zahav ana
Yahuda, slala ana bahayDawuda. Winen nà, ɗo sə
mbasay pə way ahay fok. I mba apan sə kwahak
anan mətətok a cuwɓe ataya aday sə təɓa anan
ɗerewel ata awan.»

6Cəna, nə canananàwan sə təmana inde,winen
mə tavay a pə cakay saman sə njahay sə bahay ata
awan. Məceɗ ahay tatə awan a fuɗo ataya ta van
nga tew. Wan sə təman ata na ̀, winen abayma vaɗ
awan. Winen tə ləkamaya cuwɓe pa nga. Iɗe ahay
inde cuwɓe pa nga anahan re. Iɗe ataya cuwɓe
na ̀, tinen apasay aMbəromahay cuwɓe sa taa slan
atan kwa aha pə daliyugo ataya awan.

7Wan sə təman ata a zla a ̀man ana ɗowan amə
njahay a pa man sə njahay sə bahay ata awan, a
təma anan ɗerewel ata a ̀ alay puway anahanwa.

8 A təma anan ɗerewel ata cəna, awan a fuɗo
ataya tə məceɗ a kwa kuro cew nga fuɗo ataya tə
dukwen gərmec ù vo ana ̀wan sə təman ata awan.
Tinen təgənjaval aya fok à alay inde, aday tə tasa sə
gura aya re. Tasa ataya na ̀, ma rah aya tə ləluway.
Ləluway ataya nà, amboh su ɗo ana Yesu ahay sa
taa ga ataya awan.

9Ɗo ataya ta ga ara wiya awan, ta wa:
«Iken ka slak sə təma anan ɗerewel,

ka slak sə kwahak ananmətətok aya re.
Anga iken a aday na ̀, tə vəɗak iken, kəməcak.
Kə təmak anan ɗo ahay bayak a tə mez anak ata

awan.
Kə bəmbaɗak ɗo ahay anà Mbərom,

a ̀wulen sə zahav ahay wa fok,
a ̀wulen sa 'am ahay wa fok,

pə slala, pə slala fok,
aday pu kon, pu kon fok re.

10Tə tərak ɗo anahan ahay a ̀ bahay anahan inde,
aday tinen ɗo sa ganmer suway anàMbərom
ù doh səmazlaɓ anahan,

aday ti ga bahay pə daliyugo fok.»
11 Pə dəɓa anahan a wa cəna, nə canan anà

maslay ana Mbərom ahay, tinen bayak a ti baslay
zek bay. Tinen ma van nga awan, ana ̀ man sə
njahay sə bahay ata awan, anà awan a fuɗo ataya
pəkərteka təməceɗakwakurocewnga fuɗoataya
awan. Nə sləne tinenapan ti gaara. 12Tagaaraata
na ̀, təməgalak awan, ta wa:
«Wan sə təman ama vaɗ ata nà,

ka ̀ slak, aday ɗi həran nga, ɗi ɗəfan apan,
angaməgala anahan inde, zlile anahan inde,
asan way anahan inde re, gədan anahan a

ɗukwen a ndav bay,
winen təmazlaɓ awan.»

13Natiya nə sləne asa, way ahay fok, a ̀mburom,
pə daliyugo, a ̀ bəlay ahay inde, aday a ̀ man su ɗo
mamac aya, tinen apan ti ga ara, ta wa:
«Həruko anan nga ana ̀ ɗowan a mə njahay a pa

man sə njahay sə bahay ata awan,
aday anà wan sə təman re, ɗəfuko atan apan.

Məgala tə mazlaɓ ahay fok ta nay ahay a ̀ tinen a
wa.

Zambaɗuko atan pa sə viyviya awan.»
14 Awan a fuɗo ataya tə mbəɗa apan, ta wa:

«Amen!» Məceɗ ataya tamanga sə dukwen gərmec
u ̀ vo ana ̀wan sə təman tu ɗo amə njahay a paman
sə njahay sə bahay ata awan, tə həran atan nga.

6
A kwahak ananmətətok ahay

1Cəna, nə canan anà wan sə təman, a təma anan
ɗerewel a mə tapay a tə mətətok man cuwɓe ata,
a kwahak anan mətətok a kərtek awan. Ata, nə
sləne awan a à wulen sə awan a fuɗo ataya, a ja
'am, andar kawaMbəromadac ike, awa: «Hayak!»
2Kagasl, pəles kweɗekkweɗek a a zləray ahay bok.
Ɗowan a inde pə pəles ata awan, linge inde a ̀ alay
anahan, aday winen a ɗukwen tə tuwɗek anan
jugo sə bahay à nga inde. Kə̀mbasak pə ɗomaniɗe
ahay, aday ka ̀ zlak saa ga vəram aday i mbasay
patan asa re.

3Adaywan sə təmanakwahak ananmətətokmə
slala cew awan. Cəna, nə sləne awan a mə slala
cew ata, a wa: «Hayak!» 4 Pəles maza awan, a ca
ɗəzɗaz, a zləray ahay bok. Tə varan ana ̀ ɗowan a
mə njahay a pə pəles ata na ̀, maslalam məduwen
awan. Tə varak anan cəveɗ sa njak anan ɗo sə
daliyugo ahay pi zek, aday tâ ga vəram, tâ jaf zek
ahay, məsinde səngaf səngaf.

5Adaywan sə təmanakwahak ananmətətokmə
slalamaakanawan. Cəna, nə sləneawanamə slala
maakan ata, a wa: «Hayak!» Kagasl, pəles zənzen a
tərew tərew a zləray ahay bok. Agwada sə lavay
way inde à alay ana ̀ ɗowan pə pəles ata awan.
6 Nə sləne dungo a kawa su ɗo, a ndəray ahay à
wulen sə awan a fuɗo ataya wa, a wa: «May pə
daliyugo! Dala si mer su way hway cəna, i sukom
na ̀, ndaw agwada kərtektəkke. Kak ndaw gadam
na ̀, agwadamaakan. Ənambəsak anan atəmahay
tə amar tâ ga inde tuwwa.»

7 Aday wan sə təman a kwahak anan mətətok
mə slala fuɗo ata cəna, nə sləne awan a mə slala
fuɗo ata a wa: «Hayak!» 8 Pəles a inde kəfatata.
Ɗowanapəpəlesata, təngamanAmac, adayMəkea
pərahan azar. Tə njaɗak cəveɗ paman sə daliyugo
ahay fuɗo fok, sə gəɓa wa day kərtek a, aday ɗo
ahay tâmac tamay, təməgara, tə vəram àman ata
awan, aday way sə kiɓe ahay ɗukwen tâ rac atan
re.

9Adaywan sə təmanakwahak ananmətətokmə
slala ɗara awan. Nə canan ana ̀ sifa su ɗo ma vaɗ
aya anga təwazay 'amaMbərom, tinenmənjahay
aya ù vo sa man sə varan way ana ̀ Mbərom ata
awan. Ta vaɗ atan anga tə təmahak 'amaMbərom,
aday tə ɗakak anan kawa ana Yesu sa jan atan ata
awan.

10Ɗo a ataya ta ja tə məgalak a, ta wa: «Bahay a
manay Mbərom, iken nəməduwen awan, iken ɗo
cəncan awan, aday ɗo ɗiɗek awan. Ɗo sə daliyugo
ahay tə vəɗak manay. Ki i gan atan sariya nə siwa
kəla anaw?»

11Kagasl, ta pak patan zana kweɗekkweɗek aya
fok, ta janatan: «Benapanmənjœkasa, tâ vaɗapan
mərak a kwanay sa gan mer su way a ̀ Mbərom
atayakawa tinen sa vaɗkwanayataya re asa aday.
Ta sak a vaɗ apan ɗo ahay aday kə̀ dəzlek kawa
anaMbərom sa ganmay ata na ̀, i i gan atan sariya
kutok.»

12Aday nə canan anà wan sə təman ata, a kwa-
hak anan mətətok a mə slala mbərka ata awan.
Daliyugo fok a ɓal kəzlek kəzlek. Pac ɗukwen a
dav sabay, a ca zənzen kawa kupon. Ata kiya
na ̀, a ca ngəlazaza kawa mez. 13 Pərtətazltazla
mawuzlawazl ahay mə guce aya a ̀məndak, kawa

wan sə rəve ma nah a bay a, maɗ sə gucey anan
ahay i ̀ sé wa ata awan. 14Mburom fok inde sabay,
a faɗay zek kawa sə faɗay biket ata awan. Ɓəzlom
pi zek tə culok ahay a ̀ a'am inde ataya, tinen inde
a ̀man a tinen ahay inde sabay re.

15Ɗo ahay pə daliyugo fok ta ɗer zek. Ta ɗer zek
a ̀ sləlak sə ɓəzlom ahay inde, à lar ahay inde. Sa
ɗer zek a na ̀, bahay ahay, wan bahay ahay, bahay
sə suje ahay, ɗo sə zlile ahay, ɗo məduwen aya sə
daliyugo a anaya awan, ɓile ahay aday ɗo azar aya
fok re. 16Tə ngaman ana ̀ ɓəzlom ahay, aday ta wa:
«Mbəzlen ahay pumo, ɗəren manay pa man sə iɗe
a ɗowan amə njahay a paman sə njahay sə bahay
atawa. Ɗərenmanaypawan sə təmanware, anga
winen tə mivel a tə manay. 17Anga mivel a tinen
ata kə̀dəzlek ahay. Waya saamba apan sə səmen à
luvon ata anaw?»

7
Ɗo sə Isəra'ila ahay 144,000

1 Pə dəɓa anahan a wa, nə canan anà maslay
a Mbərom ahay fuɗo, tinen mə tavay aya pə
bərgaslay a Mbərom ahay fuɗo fok ite. Ta gan nga
ana ̀maɗ sa day ahay fuɗo fok lele, anga adaymaɗ
a ̂ saa laman anà a'am bay, ana ̀ daliyugo bay, aday
a ̂ saa laman anà dədazl si sé ahay bay re.

2Nə canan anàmaslay aMbərom a hinen inde a
may ahay a ̀ dəlon wa. Way sa ga vivay a Mbərom
bahay sə sifa pə ɗo ahay, inde a ̀ alay anahan. A
ngaman təməgalakaana ̀maslayataya fuɗoawan,
anga Mbərom a varan atan məgala sa nes anan
dədala tə a'am na ̀, anà tinen awan. 3 A jan atan,
a wa: «Kə̂ nəsen anan dədala, a'am tə dədazl si sé

ahay fan bay. Guko vivay ana Mbərom pi jœr ana
ɗo si mer su way anahan ahay aday.»

4-8 Tu jo abaslay su ɗo ataya ma ga vivay aya
awan, tinenmbulosəkat təkwakuro fuɗonga fuɗo
(144,000), tinen à wulen sə zahav sə Isəra'ila ahay
wa kuro nga cew fok. Kawa sa ja na ̀, pə zahav
fok mbulo kuro nga cew. Zahav ataya na ̀, zahav
ana Yahuda, ana Ruben, ana Gada, ana Aser, ana
Neftalim, ana Manasa, ana Simiyon, ana Lewi,
ana Isakar, ana Jabulon, ana Yusufu aday ana
Benyamin.

Man su ɗo su kon azar aya awan
9Pə dəɓa anahan a wa nà, nə canan anà man su

ɗo, a baslay zek bay. Ta nay ahay kwa a ̀ wulen sə
zahav ahay wa fok, aday pə slala pə slala, pu kon
pu kon, aday 'am ahay fok inde. Tinen a fok mə
tavay aya pa 'am ana man sə njahay ana bahay
adaypa 'amanawan sə təman. Tinena fokmapak
zana aya pi zek kweɗekkweɗek aya awan, aday
daslam sə təɓa ahay a ̀ alay inde sə həran anan nga
ana ̀Mbərom. 10Ta ja 'am təməgalak awan, ta wa:
«Ɗa tam na ̀, tə alay anaMbərom amənuko

winenmə njahay a paman sə njahay anahan,
aday tə alay ana wan sə təman re.»

11 Maslay a Mbərom ahay fok, tinen mə tavay
aya awan, aday ta van nga anà man sə njahay sə
bahay, pi zek təməceɗ ahay pə kərtek a tə awan a
tə sifa aya fuɗo ata awan. Tə dukwen gərmec u ̀ vo
ana ̀man sənjahay səbahay, aday təhərannga anà
Mbərom 12 ta sa ja asa:
«Amen!
Mbərom amənuko na ̀,

mazlaɓ inde apan,

məgala anahan inde,
winen kəlire* awan,
gədan inde apan,
inde apan pa sə viyviya awan.

Həruko anan nga,
guko anan suse,
ɗəfuko anan apan,
sə coy awan.

Amen!»
13Ɗowan a a ̀ wulen su ɗo məceɗ ataya kərtek a,

a cəce puno wa, a wa: «Həna anan, ma pak zana
ayakweɗekkweɗekaanayana ̀,maya iteanaw? Ta
nay ahay awanaw?»

14 Nə mbəɗahan apan, na wa: «Sa san nə iken
awan! Bina nen na san atan bay.»
U jo asa, a wa: «Ɗo anaya na ̀, ta gak anan

ngatay ana ̀way ahay fok, tə səmak anan ana ̀ ɗəce
məduwen ata awan. Tə banak anan zana a tinen
ahay i ̀mezanawansə təmaninde, angaadaya ̂dav
herre. 15Anga nan kutok:
Ta njaɗ sə tavay pac pac pa 'am anaman sə njahay

aMbərom.
Ta gan mer su way à Mbərom ù doh sə mazlaɓ

anahan awan.
Mbərom, ɗowan a mə njahay a pə man sə njahay

ata i i gan atan nga təmazlaɓ anahan.
16May tə jom i gan atan kula sabay.
Pac i kwaɗah atan sabay,

way saa han patan uko na ̀, inde sabay.
17 Anga wan sə təman a pə cakay ana man sə

njahay sə bahay ata, i gan atan nga,

* 7:12 Kəlire a anan na ̀, madan bay, əna asan way ana Apasay a
Mbərom.

i lagay atan pə kurok sə a'am sa var sifa ata
awan.

Mbərom i təlkaɗan atan anan iɗe sə ayam a tinen
ahay pə iɗe wa.»

8
Akwahakmətətok amədakwidok a ata awan

1 Wan sə təman a ma pə ɗerewel ata awan. A
kwahak anan mətətok a mədakwidok a mə slala
cuwɓeatacəna, ɗowankà jak 'ama ̀mburomsabay
tətemtemme, i ga way səminit kwa kuromaakan.

2 Pə dəɓa a wa na ̀, nə canan anà maslay
a Mbərom ahay cuwɓe sa taa tavay pa 'am
ana Mbərom ataya awan, aday tə varak atan
məzləzlilen a ̀ alay inde fok a tinen a re.

3 Maslay a Mbərom hinen inde kərtek a nay,
a tavay pa man sə varan way ana ̀ Mbərom ata
awan, aday tasa sa vak ləluway ahay a ̀ alay inde,
tasa ata na ̀, sə gura. Tə varak anan ləluway ahay
bayak a aday i vak anan pə ruwec sə gura ata
anga Mbərom, aday ruwec ata ɗukwen winen pa
'am ana man sə njahay sə bahay. Winen apan
i vak anan ləluway ataya cəna, ata a zəga anan
amboh su ɗo a Yesu ahay sa ga pə daliyugo ata
awan. 4 Natiya kutok, jinjek sə ləluway ata, pi
zek tə amboh su ɗo a Yesu ataya, a slabak pa 'am
a Mbərom, à alay ana maslay a Mbərom ata wa.
5 Maslay a Mbərom ata a gəɓa tasa sə gura ata,
a rah anan ta slan sə uko sə ruwec ata awan, a
pəkak anan ayak pə daliyugo. Mbərom a wuteɗ, a
dac nguzlec, aday a gungwal. Daliyugo a fok a ɓal
kəzlek kəzlek.

Məzləzlilenma fa aya fuɗo

6 Natiya maslay a Mbərom a cuwɓe ataya tə
lavay zek sa fa anan məzləzlilen a tinen ahay.
7Aday maslay a Mbərom mama'am ata a fa anan
mbala anahan. Lanja, uko, mez, tə japay fok
kərtek, aday a pəkay ahay pə daliyugo. Daliyugo
ite a gəzla zekmaakan, aday day kərtek a, a vak tə
dədazl suwayaya təke. Gujeɗ ahay fok təvakak re.

8 Natiya, maslay a Mbərom mə slala cew ata
a fa anan məzləzlilen anahan ite. Awan a inde
məduwen a kawa ɓəzlom winen apan i ban, ta
lar anan a ̀ a'am inde təzlev. A'am ata a gəzla zek
maakan, aday day kərtek a təra fok kawa mez.
9 Way sə a'am ahay fok, kərtek pə maakan a nə
kə̀ məcak, aday kwalalan ahay ɗukwen, tə nəsek
matanan re.

10 Natiya asa, maslay a Mbərom mə slala
maakan a ata a fa anan məzləzlilen anahan
ite. Mawuzlawazl a inde məduwen a, a slahay
a ̀ mburom wa. Winen apan i ban kawa miresl sə
uko. A slahay cəna, a nes anan zlinder ahay kərtek
pə maakan aday tə kurok aya təke. 11 Tə ngaman
ana ̀ mawuzlawazl ata na ̀, Məɗuwek. A'am sə
zlinder ahay fok tə gəzla maakan, aday Məɗuwek
ata a təra anan a'am sa day mə slala maakan ata
sərekeke. Ɗo ahay bayak a tə məcak anga sa sa
a'am a sərekeke ata awan.

12 Maslay a Mbərom mə slala fuɗo ata a fa
anan məzləzlilen anahan ite. A fa anan cəna, tə
dəcan ana ̀ way ahay fok a ̀ mburom. Pac a gəzla
maakan, kiya matana awan, aday mawuzlawazl
ahay kərtek pə maakan fok kə̀ mbacak à alay
kərtek a wa mbətœk, ta dav sabay. Luvon tə ipec
a təke a gəzla zek maakan re. Day sə ipec kərtek a

pə maakan, day sə luvon kərtek a pə maakan na ̀,
awan kə̀ dəvak uda sabay.

13Kagasl, nə canan ana ̀ zləbaməduwen awinen
apan i fatay a ̀mburom. Nə slənewinen apan i ja tə
məgalak awan, a wa: «Wawayah! Wawayah! Ɗəce
pu ɗo sə daliyugo ahay! Anga maslay a Mbərom
ahay inde maakan ti fa məzləzlilen a tinen ahay
mba. Ta sak a fa atan cəna, ɗəce ahay ti nay ahay
bayak awan.»

9
Məzləzlilenma famə slala ɗara awan

1 Cəna, maslay a Mbərom mə slala ɗara ata a fa
anan məzləzlilen anahan. Nə canan ana ̀ mawu-
zlawazl a indemə slahay àmburomwa, a ̀məndak.
Tə varan anan lakile sə təɓa anan bələlen sə məke
səmərda ata awan. 2A təɓa anan do'a cəna, jinjek
a zləray wa dul dul kawa jinjek sə uko sa tak way.
Jinjek ata a kərtan pə iɗe anà pac kustehtehhe,
aday iɗe zənzen a ga takəɗimbom.

3 Jaray a zləray a ̀ jinjek ata wa pə daliyugo fok.
Mbərom kə̀ varak atan məgala sa nda ɗo ahay
kawa rəje. 4Kə̀ varak atan cəveɗ sa gan awan anà
daslamahaybay, tâ saa lamananà gujeɗbay, aday
kwa dədom təkeɗe tə̂ laman bay re. Tâ nda na ̀,
ɗo ma ga vivay ana Mbərom a pi jœr itəbay ataya
awan. 5 Tə njaɗak cəveɗ sa mac anan ɗo ataya
bay re, əna ti ga ɗəce kiya ɗara cəna coy. Ɗəce ata
ɗukwen, a han kawa ahan sə rəje sa nda ɗo aday
a gan atan ata awan. 6A ̀ kiya ɗara ata inde ite na ̀,
ɗo ahay ti gan may ana ̀ amac, aday ti njaɗ bay. Ti
pəlay amac pi zek, əna cəveɗ sa mac inde sabay.

7 Jaray ataya na ̀, ta ga minje tə pəles sə vəram
ahay. Jugo sə bahay ahay inde patan a ̀ nga inde,
ma han aya nə tə gura. Nga a tinen aya ɗukwen
kawa nga sə ɗo ahay. 8 Sibœk a tinen aya nə kawa
sibœk sə uwar ahay, aday slan a tinen aya kutok
na ̀, kawa slan sə ziyel ahay ite. 9 Dəginegine a
tinen ahayma ɓan aya kawa tə palalam sə rəslom.
Bərgaslay a tinen awan, a ndar nə kawa muta sə
pəles ahay bayak a, tinen apan ti haw a ̀ man sə
vəram ata awan. 10 Guter patan kawa ana rəje
nduwrenren, aday ta nda ɗo na ̀, tə winen a re.
Sə varan atan məgala sa gan way anà ɗo ahay
kiya ɗara ata ɗukwen, guter ataya awan. 11Bahay
a tinen a na ̀, maslay a sa ba pə məke sə mərda
ata awan. Tə ngaman ta 'am sə Yahuda ahay
na ̀, Abadon, aday ta 'am sə Gərek ite, Apoliyon.
Sləmay ataya a nan sa ja nà: «Ɗo sə lize way.»

12Natiya, ɗəce mama'am a kə̀ ndəvak. Əna ɗəce
maza aya inde cew asa re.

Məzləzlilenma famə slalambərka awan
13Kutok, maslay aMbərommə slala mbərka ata

a fa anan məzləzlilen anahan ite. Nə sləne 'am a
ndəray ahay kwa à ləkam ahay fuɗo pə ruwec sə
gura ata wa, winen pa 'am a Mbərom ata awan.
14 'Am a sə ndəray ahay ata a jan anà maslay a
Mbərom a sa faməzləzlilen amə slalambərka ata,
a wa: «Pəsak anan maslay a Mbərom aya fuɗo,
ma ɓan aya pa 'am zlinder sə ngaman Efəratis ata
awan.»

15 Tə pəsak atan cəna, ta vaɗ ɗo ahay, kərtek pə
maakan fok kə̀məcak. AngaMbəroma lavay anan
zek tə tinen sa gamer su way ata à alay a anan, pə

luvon a anan, pə kiya a anan, aday pə ava a anan
re.

16 Cəna, nə canan ana ̀ suje ma ján a pə pəles
ataya, tinen bayak awan. Tu jo abaslay a tinen
awan, tinenmiliyon səkat cew (200,000,000).

17 I ̀ cœn sə zuɓay uno ata, nə canan na ̀, natiya.
Pəles ahay tu ɗo a ma ja ́n aya apan, tinen tə zana
sə vəram aya pi zek ɗəzɗaz kawa slan sə uko, aday
mbamburomkawa a'am sə dəlov ahay, aday kawa
azay sa wan re. Nga sə pəles ataya kawa nga sə
ziyel ahay. Jinjek a pi zek tə uko, tatə mətətok sə
uko tanaya ̀ 'ama tinenahaywa. 18Ɗəceamaakan
a sə zləray a ̀ 'am sə pəles ataya wa na ̀, ta vaɗ ɗo
kərtek pəmaakan fok. 19Natiya awan,məgala ana
pəles ataya sa ganway lelibay a anà ɗo ahay, a nay
na ̀, a ̀ 'ama tinenayawa. Gutera tinenaya ɗukwen
ta gan way ana ̀ ɗo ahay re, anga guter aya kawa
dədew ahay, nga ahay inde patan.

20Ɗo aday təməcak anan tə ɗəce ataya itəbay ata
na ̀, ta ngam sə mbəsak sə həran nga anà setene
ahay bay, ta ngam sə mbəsak pəra a tinen a sə
ndakay ataya bay re. Tə ndakay pəra a tinen aya
nə, tə gura, tədala, təndəfəre, tu konaday tədədom
re. Way amə ndakay ataya na ̀, tə canan iɗe bay, tə
sləne sləmaybay, aday ta zlabay re. Ənaananatan
sə pərahan azar sə həran nga hwiya. 21Ɗo ataya
na ̀, təmbəsakak sa ga ines ahay bay, tinen apan ti
vaɗ ɗohwiya, tinen apan ti gamadana tinen ahay,
tinen apan ti dah uho, tinen apan ti kəraway ahay
hwiya re.

10
Maslay aMbərom tə ɗerewel cəɗew awan, à alay

inde
1 Pə dəɓa anahan wa, nə canan ana ̀ maslay a

Mbərom hinen məgala a re, winen apan i dazay
ahay a ̀ mburom wa. Zana anahan pi zek na ̀,
matapasl, aday winen mə tuweɗ nga nə tə kulay.
Iɗe anahan a dav kawa pac sə ipec. Saray anahan
ahay ta ca kawa miresl sə uko. 2Ɗerewel cəɗew a
indea ̀alayanahan,mə təɓaawan. Angazlay saray
səalaypuwaypanga səa'am, saray səalay gulana ̀,
pə yugo uho. 3 A zlah tə məgalak a kawa ziyel sa
yam. Cəna, nə sləne Mbərom a dac tanday tanday
saray cuwɓe səmbəɗahan apan.

4Adac aMbərom a cuwɓe ataya a ndav nà, abay
u no sə vinde anan way a nen sə sləne ata awan,
əna nə sləne dungo a ndəray ahay a ̀ mburom wa
asa, u jo: «Kə̂ vinde anan 'am ana Mbərom sa dac
cuwɓeatayabay, angaaday ɗowana ̂ san 'amataya
bay.»

5Maslay a Mbərom a mə ngazlay saray a kərtek
pa nga sə a'am, kərtek pə yugo ata, a ka alay
a ̀ mburom, 6 a mbaɗay dərzalah tə sləmay a
Mbərom, a wa: «Mbərom winen inde tə sifa pa sə
viyviya awan, winen ɗo sə ndakay atə mburom
tə daliyugo tə bəlay. A ndakay mburom tə awan
anahan aya təke, daliyugo ɗukwen tə awan a ana-
han aya təke, aday bəlay tə awan anahan aya təke
ite re. Way a saa təra ata na ̀, winen apan i təra
həna bəse kutok. 7Azanan, maslay a Mbərom mə
slala cuwɓe ata ka ̀ fak anan məzləzlilen anahan
na ̀, Mbərom i ndav anan wa way anahan mi ɗer
ata awan, kawa ananahan sa jan pananwaanà ɗo
maja'am anahan ahay kwakwa ata awan.»

8Dungo ana ɗowan nen sə sləne 'am anahan ata
u jo ahay à mburom wa, a wa: «Zla, ka ̂ saa təma
anan ɗerewel a mə təɓa ata a ̀ alay ana maslay a
Mbərom amə ngazlay saray a pa nga sə a'am aday
pə yugo ata wa.»

9 Natiya na zla à man ana maslay a Mbərom
ata awan, na jan: «Vuro anan ɗerewel a cəɗew a
anan.»
U jo na ̀: «Təma anan, rac anan. I gumak a ̀ 'am

inde na ̀, kawa umam, əna ka sak a səɗak anan
cəna, i gak sərekeke.»

10Nə təma anan ɗerewel ata a ̀ alay anahan wa,
na rac anan. A ̀ 'am inde na ̀, u gom kawa umam
acəkan wanahan. Nə səɗak anan gədek cəna, u go
sərekeke.

11Asa tu jona ̀: «Zla,ka ̂ samaanan 'amaMbərom
sa ja pə zahav ahay, pu kon ahay, pə slala sa 'am
ahay, pə bahay su kon ataya asa.»

11
Ɗo sə ɗakay anan 'am aMbərom ahay cew

1Natiya, tə vuro gusuko a ̀ alay inde kawa sukol
sə lavay way. Tu jo na ̀: «Slabak, zla, ka ̂ saa lavay
anan doh səmazlaɓ aMbərom, lavay ananman sə
varanwayanàMbərom, baslayanan ɗoahayaday
tinen apan ti həran nga ana ̀Mbərom ataya awan.
2Ənaka ̂ saa lavay anan gala səuhoata itəbay, anga
Mbərom a kə̀ varak anan anan man ata ana ̀ ɗo a
azar aya mbala anahan ahay bay ataya awan. Ɗo
ataya ti i ngərasl anan wulen su doh a ̀ kiya kwa
kuro fuɗo nga anahan a cew inde, kawa sa ja na ̀,
luvon mbulo tə səkat cew tə kwa kuro mbərka (1
260). 3 A ̀ alay ata na ̀, ni i slənak ayak ɗo sə ɗakay

anan 'amuno ahay cew. Timan anan 'amuno anà
ɗo ahay a ̀ luvon a mbulo tə səkat cew tə kwa kuro
mbərka (1 260) ataya inde, ti pak pi zek ɗukwen
zana sa zla a ̀məsinde.»

4 Ɗo ataya cew a na ̀, mə tavay aya pa 'am ana
Mbərom,winenBahay a pə daliyugo ata awan. Ɗo
ataya na ̀, tinen dədazl si se ́ ahay cew sə ngaman
ulivet ataya awan.* Aday tinen lalamahay cew re.
5Ɗowan kə̀ pəlak sa gan atan awan a cəna, uko a
nay ahay a ̀ 'am a tinen wa, a vaɗ anan ɗowan ata
awan. Natiya, ɗo sa ganmay sa nan atan iɗe ahay,
ti mac na ̀, matana awan. 6 À alay a tinen apan ti
ma 'am a Mbərom ata na ̀, məgala a tinen inde sə
gafan 'am ana ̀ iven, aday a ̂ ga bay. Məgala a tinen
inde sə təra anan a'am mez a re. Aday məgala a
tinen inde sa pak məgara pu ɗo sə daliyugo ahay
cara cara, kawa sa zlan atan à nga ata awan.

7 Ta sak a ndav anan ama 'am a tinen ata na ̀,
zizœk a inde, i nay ahay a ̀ məke sə mərda wa re.
Zizœk ata i vaɗ zek tu ɗo a cew ataya awan. I
mbasay patan, i nja atan, ti mac. 8Məsinde a tinen
aya ti njahay hwiya pə cəveɗ sə wulen su doh a
məduwen ata awan. Tə ngaman a ̀ wulen su doh
atana ̀, Sodoma, kabayMisra, kawasa jabinemaw
na ̀, ta ga ines ataya kərtek awan. Tə daray anan
bahay a tinen pə dədom mə zləlngaɗ a na ̀, a ̀ man
ata re. 9Ɗo ahay ti nay sa ca pəməsinde ataya na ̀,
a ̀ wulen sə zahav ahay wa fok, à wulen sə slala
ahay wa fok, a ̀ wulen sa 'am ahay wa fok, aday
pu kon ahay wa fok re. Anga nan, tə varak anan
cəveɗ ana ̀ ɗowan sa la atan bay luvon maakan tə

* 11:4 Ca pə deftere Jekariya 4.1-14.

njamde ahay apan kuro nga anahan cew. 10Ɗo sə
daliyugo ahay fok ti taslay mivel anga amac su ɗo
a cew ataya awan. Ti ga azar uko sa vaɗ ɗo ataya
awan, ti varan magwagway i ̀ zek ahay, anga ɗo a
Mbərom ataya cew a na ̀, tə pəkak məgara pu ɗo sə
daliyugo ahay, a ̀ alay a tinen apan ti ma anan 'am
anaMbərom ata awan.

11Natiya awan, luvon amaakan ataya tə ler aya
kuronga anahan cewataya ta ndav cəna,Mbərom
a vəzle patan apasay sə sifa anahan, tə slabakway
a tinen, tinen tə sifa aya awan. Man su ɗo a sa zlak
ayak sa cay ahay patan ataya, ta ma nga pə ajəjar
angazlawan. 12Ɗoacewataya tə slənedungoa jan
atan ahay 'am tə məgalak a kwa a ̀ mburom wa, a
wa: «Jənenahay àmanaanan!» Ta ja ́nwaya tinen
deceɓ a ̀mburom a ̀matapasl inde pə iɗe su ɗo a sa
nan atan iɗe ataya fok. 13A ̀ alay ata cəna, daliyugo
a ɓal kəzlek kəzlek. A ̀wulen su doh ata fok, pu doh
ahaykurona ̀, kərtekakə̀mbəzlak. Angananre, ɗo
ahay mbulo cuwɓe (7,000) fok tə məcak. Ɗo a mə
mbəsak a təməcak itəbay ataya ɗukwen, tə jəjarak
bayak awan. Aday tə həran nga ana ̀ Mbərom sə
bagəbagamburom.

14Natiya kutok, ɗəcemə slala cew ata kə̀ndəvak
coy, hinen mə slala maakan a, winen apan i nay
bəse coy re.

Maslay aMbərom a fa ananməzləzlilenmə slala
cuwɓe awan

15 Pə dəɓa anahan a wa cəna, maslay a Mbərom
mə slala cuwɓe awan, a fa anan məzləzlilen ana-
han ite. Nə sləne dungo ahay məduwen aya tə
gungwal a ̀mburom, aday ta wa:

«Həna Bahay a mənukoMbərom tə Almasihu ana-
han,

ti ga bahay pə daliyugo kutok.
Mbərom i ga bahay kətanan hwiya pa sə viyviya

awan.»
16 'Am ataya ta ndav cəna,məceɗ ahay kwa kuro

cew nga anahan a fuɗo, mə njahay aya pa 'am ana
Mbərom ataya, tə dukwen gərmec u ̀ vo, tə həran
nga. 17Ta wa:
«Bahay amanayMbərom, BaMəgala,

iken inde nə kwakwa,
həna ɗukwen iken a re.

Məngərak, anga ikenapanki gabahaypədaliyugo
aday ki lavan nga təməgala anak awan.

18Ɓa ɗo su kon ahay ta gakmivel,
əna alay a ma var a həna, iken ki ga patan
mivel ite,

ki gan sariya ana ̀ ɗomamac aya fok.
Alay a ki varanmagwagway ana ̀ ɗomaja'am anak

ahay, anga tinen ɓile anak ahay ata na ̀, kə̀
dəzlek.

Ki varanmagwagway ana ̀ ɗo anak ahay,
ana ̀ ɗo sə ɗəfak apan ataya fok,
kwa gwaslay ahay,
kwa ɗoməceɗ aya awan.

Əna ɗo sa nes anan daliyugo ahay ite na ̀,
ki lize atan wa kutok.»

19 Pə dəɓa sa 'am a tinen ata wa cəna, məsudoh
su doh sə mazlaɓ a Mbərom à mburom ata a təɓa
pangaya. Zəndok sə aɓan 'am a Mbərom ata uda
a cay ike. Cœrœɗ, Mbərom a wuteɗ, tanday a dac
apan hohum hohum, daliyugo a ɓal, aday lanja a
pəkay ahay səngef səngef bayak awan.

12
Atə uwar tə zizœk a inde

1 Cəna, nə canan ana ̀ awan a a ̀ mburom, a ga
masuwayan. Nə canan ana ̀ ɗo uwar awan, zana
anahan pi zek na ̀, pac. A ɗaf saray anahan ite na ̀,
pə kiya. Mazangalan anahan ɗukwen, sə mawu-
zlawazl ahay kuro nga anahan a cew,winen kawa
jugo sə bahay. 2Uwar ata nà, wan a ̀ kutov. Winen
apan i wahay bəse coy, kə̀ dəlak anan tə mindel,
a han apan. Anga nan, a zlah pi zek tə məgalak
awan.

3 Nə canan ana ̀ awan a inde a ̀ mburom asa.
Zizœk a inde,winenkawagədamməduwenawan,
a ca ɗəzɗaz. Nga ahay inde apan nə cuwɓe, aday
jugo sə bahay ahay pa nga cuwɓe ataya re, ləkam
ahay kuro inde anan pa nga. 4 A məne anan
mawuzlawazl ahay a ̀ mburom wa a ̀ məndak tə
guter anahan. Kərtek pə maakan fok kə̀ gucek
ahay a ̀mburom wa. Winen a aday na ̀, a tavay pa
'am ana uwar a winen apan i wahay ata, aday kà
sak a wahay a cəna, i gəɓa anan wan a mə wahay
ata awan, aday i rac anan.

5 Natiya, uwar ata a wahay anan wan anahan
a na ̀, mungol awan, aday i i təra bahay tə məgala
awan pa nga su kon ahay fok. Awahay anan cəna,
tə gəɓa anan, ta haw anan pa 'am ana Mbərom
winen mə njahay a pa man sə njahay sə bahay
anahan ata awan. 6 Zek ana uwar a kutok na ̀, a
haw, a man a ̀ nga a ̀ man sa saf inde, a ̀ man ana
Mbərom a sə lavan anan zek aday tâ gan uda nga
ata awan. I i njahay a ̀man ata na ̀, luvon mbulo tə
səkat cew tə kwa kurombərka (1 260).

7 Kagasl, vəram a slabak a ̀ mburom. Maslay
a Mbərom inde tə ngaman Mikayel, a ra maslay
anahan ahay fok, ta vaɗ zek tə zizœk ata aday tə
maslay anahan ahay cite re. 8 Əna Mikayel tu ɗo
anahanahay təmbasaypatan, tə rəzlakatan. Anga
nan, man sə njahay a zizœk ata təmaslay anahan
ahay nə inde a ̀ mburom sabay. 9 Natiya, ta lar
anan zizœk a məduwen ata uho. Zizœk ata na ̀,
winen nə, dədew kwakwa awan sa taa njəkan uda
ana ̀ ɗo ahay kwakwa pə daliyugo fok ata awan.
Tə ngaman bahay sə apasay lelibay aya awan.
Sləmay anahan ɗukwen Fakalaw. Tə larak anan à
məndak, winen təmaslay anahan ahay fok.

10 Cəna, nə sləne 'am a ndəray ahay kwa à
mburomwa, a wa:
«Həna na ̀, Mbərom kə̀ təmak nuko kutok.
Ka ̀ kak ananməgala anahan.
Winen bahay awan.
Həna ɗukwen, Almasihu anahan kà kak ananma-

zlaɓ anahan.
Anga həna,

ɗowanasa taa ra 'ampəmərakamənukoahay
pə cakay anaMbərom luvon tə ipec ata nà,
tə larak anan ayak a ̀məndak.

11Ənamərak amənuko ahay təmbasay apan nə,
angamez ana wan sə təman.

Təmbasay apan ɗukwen,
anga 'am a tinen sə ɗakay anan ɗiɗek ata
awan.

Tə təmahak samac,
ta mak ananwa bay.

12Kwanay a həna à mburom ata awan,
tislenmivel kutok.

Atə dədala tə a'am kəma,

ɗəce anga kwanay kutok wuna!
Anga Fakalaw kə̀ dazak ayak a ̀ga kwanay,

aday ɗukwenwinen təmivel awan,
anga a san zle, a mbəsakan alay a bayak a
sabay.»

13Zizœk ata a ca apan tə larak anan pə daliyugo
kəma, a ma nga sə kukwaran azar anà uwar a sə
wahaywanmungol ata awan. 14Əna, uwar ata na ̀,
tə varan bərgaslay sə zləba məduwen awan, aday
a ̂ fatay way anahan à man sa saf a ̀man aMbərom
sə lavan anan zek aday tâ gan uda nga ata awan. I
i njahay a ̀man ata na ̀, ava maakan tə rita.* Zizœk
a kawa dədew ata i mba apan sə dəzle apan alay à
man ata sabay.

15Anga nan, dədew ata a vənihey a'am à 'amwa
kawa zəlaka, aday a'am a ̂ hawan azar ana ̀ uwar
ata, a ̂ ra anan. 16Aka aday maw? Dədala ka ̀ mak
anan zek ana ̀ uwar ata awan. Dədala a ta cəɗak, a
sa anan a'ama sa nay ahay a ̀ 'amanà zizœkwaata
fok.

17 Zizœk ata a canan a ̀ dədala sa san anan a'am
ata na ̀, a zəga anan mivel anahan sa ga pə uwar
ata asa. Anga nan, a ma pə dəɓa saa ga vəram tə
gwaslay sə slala anahan aməmbəsak ataya awan.
Tinen kəma, ɗo sə ɗəfan apan ana ̀ 'am a Mbərom
ahay, aday sə təma sə ɗakay anan ləbara sa 'am a
Yesu ataya awan.

18Natiya, zizœk ata a zla way anahan saa tavay
pa 'amməgujeguje sə bəlay.

* 12:14 Avamaakan tə rita: kawa sa ja nə luvon 1 260 ata re.

13
Zizœk a inde a zləray ahay a ̀ bəlay wa

1Cəna, nə canan anà zizœk a inde, a zləray ahay
a ̀ bəlay wa laɗaɗa. Nga ahay inde apan nə cuwɓe,
aday ləkam ahay kuro. Jugo sə bahay ɗukwen pə
ləkam pə ləkam. Sləmay lelibay a inde mə vinde
pa nga pa nga, sə gənahan ana ̀ Mbərom. 2 Zizœk
ata na ̀, kawa lungo. Saray anahan aya ɗukwen
kawa saray sə dərlinge. 'Am a ɗukwen kawa 'am
sə ziyel. Zizœk a kawa gədam ata a mbəsakan
anan nə gədan anahan, bahay anahan awan, aday
məgala anahanməduwen awan.

3Nga anahan a kərtek a nà, a ga nə kawa vivay
səmbəlakməduwena inde apan, abay imac anan,
ənambəlak ata kə̀ pasak. Anga nan, vivay anahan
ata a gan masuwayan ana ̀ ɗo sə daliyugo ahay, tə
dazlan sə pərahan azar. 4 Fok a tinen aya tə həran
nga ana ̀ zizœk a kawa gədam ata awan, anga kə̀
varak anan məgala anahan ana ̀ zizœk sa nay à
bəlay wa ata awan. Tinen apan ti həran nga anà
zizœk ata kurkwer re, ta wa: «Waya məduwen a
kawa zizœk a anan anaw? Waya saamba apan sa
ga vəram təwinen anaw?»

5Zizœk ata kə̀njaɗak cəveɗmənjœk səhərannga
ana ̀ zek, aday sə gənahan anà Mbərom. Kə̀ njaɗak
cəveɗ sa ga bahay kiya kwa kuro fuɗo nga anahan
a cew (42) re.* 6Adazlan sə gənahan ana ̀Mbərom:
a gənahan ana ̀ sləmay anahan, ana ̀man sə njahay
anahanare, adayanà ɗomənjahayaya àmburom
ata fok. 7Kə̀ njaɗak cəveɗ sa ga vəram tu ɗo a Yesu
* 13:5 Kiya kwa kuro fuɗo nga anahan a cew: kawa luvon 1 260
re.

ahay, aday a ̂ mbasay patan. Matanan, kə̀ njaɗak
məgala sə lavan nga ana ̀ slala ahay fok, ana ̀ zahav
ahay fok, anà 'amahay fok, aday anà kon ahay fok
re. 8Ɗo sə daliyugo ahay fok ti dukwen gərmec ù
vo. Əna ɗo aday sləmay anahan inde mə vinde à
ɗerewel su ɗo tə sifa aya inde na ̀, i dukwen gərmec
u ̀ vo itəbay. Mbərom a vinde ɗerewel ata na ̀, a ban
pə ananahan səndakay daliyugowa, aday a varan
anan a ̀ alay inde ana ̀ wan sə təman a ma vaɗ ata
awan.

9Natiya, ɗo aday sləmay inde apan cəna, a ̂ sləne
'am a anan: 10Ɗowan a nà, Mbərom a ja na ̀, sa ban
anan, ti ban anan. Ɗowan a na ̀, Mbərom a ja na ̀, sə
wacay anan tə maslalam ɗukwen, ti wacay anan
təmaslalam acəkan. Anga nan kutok, lele nə ɗo a
Yesuahay tə̂zəgaanan sa ɗafngapəMbərom, aday
tə̂ səmen ana ̀way ahay.

Zizœk a inde, a zləray ahay à yugowa
11 Pə dəɓa wa, nə canan ana ̀ zizœk a inde maza

asa, winen apan i zləray ahay a ̀ yugo wa. Ləkam
ahay inde anan pa nga cew, kawa ləkam sawan sə
təman, aday a ja 'am kawa ana gədam re. 12A ga
bahay anahan a ɗukwen təməgala ana zizœk a sa
nay a ̀ bəlay wa ata awan, a ga nə pa 'am anahan
awan. A ɗaf bəlaray pu ɗo sə daliyugo ahay fok sə
həran nga ana ̀ zizœk ata awan, winen tə vivay sə
mbəlakməduwenaadayməpasay a coy ata awan.
13 Kà gak way ahay bayak a, ma ga masuwayan
aya awan: a dazay anan ahay uko a ̀ mburom wa
pə iɗe sə ɗo ahay fok a ̀məndak. 14Kə̀ njaɗak cəveɗ
sa gamasuwayanahaybayakapa 'amanazizœka
sə zləray a ̀bəlaywaata awan. Natiya,masuwayan
ataya ɗukwen tə njəkak anan ɗo ahay bayak a

re. Zizœk sə zləray a ̀ yugo wa ata a jan atan na ̀:
«Ndiken pəra sa ga minje tə zizœk a mə wacay a tə
maslalam, aday kə̀məcak anan təmbəlak anahan
a bay ata awan.» 15 Zizœk a sa ja 'am ata na ̀, kə̀
njaɗak cəveɗ sə vəzle apasay a ̀ pəra ata inde, aday
a ̂ ja 'am, a ̂ mba apan sa var cəveɗ sa vaɗ anan ɗo
sə həran nga bay ataya awan. 16 Zizœk ata a gan
bəlaray anà ɗo ahay fok, gwaslay ahay tə məceɗ
sə ɗo ahay, ɗo sə zlile aya pi zek tu ɗo mətawak
aya awan, ɓile ahay pi zek tu ɗo azar aya awan, tə̂
təma vivay pə alay puway a tinen ahay, kabay pi
jœr a tinen ahay re. 17Ɗowan a aday vivay anahan
inde apan ibay na ̀, i njaɗ sə sukomway à lumowa
bay, i njaɗ sə sukomananway təway anahan ahay
itəbay re. Vivay ata ɗukwen na ̀, sləmay ana zizœk
ata awan, kawa sa ja na ̀, lamba sə sləmay anahan.

18Natiya, lelenà, ɗo səkəlire ahay tâ sanway. Ɗo
sə kəlire ahay tâ sanna ̀, lamba ata a ɗakay anannə
mawre. Anga lambaata na ̀, lamba sə sləmay su ɗo
zənzen awan. Lamba anahan na ̀, səkat mbərka tə
kwa kurombərka nga anahan ambərka (666).

14
ƊoanaYesuahay tinenapan ti gaarawiyaawan

1Na ca iɗe asa cəna, nə canan ana ̀wan sə təman
mə tavay a à ɓəzlom sə ngaman Siyona ata awan,
tinen tu ɗo a aday sləmayawan sə təman tə sləmay
ana Bəbay anahan mə vinde aya pi jœr a tinen
ataya awan. Tinen a fok nà, tinen mbulo səkat tə
kwa kuro fuɗo nga fuɗo (144,000). 2Nə sləne asa
bine maw na ̀, agungol inde a ndəray à mburom
wa kawa zəlaka sə dazay pə pəkəraɗ a ̀ zlinder ata
awan, a ndar kawa adac a Mbərom, aday a ndar

kawa ɗoahay tinenapan ti fa gənjaval re. 3Mansu
ɗo ataya ɗukwen tinen mə tavay a pa 'am sa man
sə njahay sə bahay, aday pa 'am ana awan a fuɗo
atayaawan, adaypa 'amanaməceɗahayre. Tinen
apan ti ga ara wiya awan. Ɗowan a mba apan sə
tətak ara a tinen ata bay, si kak ɗo ambulo səkat tə
kwa kuro fuɗo nga fuɗo (144,000) a mə bəmbaɗay
aya pə daliyugo wa ataya aday. 4Ɗo a anaya na ̀,
ta gak anan nga ì zek lele. Tə dabolok zek tə uwar
ahay itəbay. Tə pərahan azar ana ̀wan sə təman nə
kwaaha. Mbəroma təmayatanahaya ̀wulensuɗo
sədaliyugoahaywaangawinen, adayangawansə
təman re. 5Mungwalay inde a ̀ 'am a tinen itəbay,
ines a tinen ɗukwen ibay.

Maslay aMbərom ahaymaakan
6 Natiya awan asa, nə canan ana ̀ maslay a

Mbərom maza awan, winen apan i fatay pa nga
mburom. A ɗakay anan ləbara mugom a a mbəɗa
itəbay pa sə viyviya ata awan. I ɗakan anan ana ̀ ɗo
sə daliyugo ahay fok, ana ̀ ɗo sə zahav ahay a fok,
ana ̀ ɗo sa ja 'am wura wura fok, aday pə slala pə
slala, pu kon pu kon re.

7 Maslay ata a ja 'am tə məgalak awan, a wa:
«Jəjiren anan anà Mbərom, həren anan nga, anga
alay a kà slak həna i gan sariya anà ɗo ahay.
Həren anan nga. Sə ndakay bagəbaga mburom, tə
daliyugo, tə bəlay, tə kurok ahay na ̀, winen a re.»

8 Maslay a Mbərom hinen a sləray ahay asa, a
wa: «Coy! Babila, wulen su doh a məduwen ata kə̀
slahak. Babila kə̀ slahak dezdezez! Winen a aday
na ̀, ka ̀ hak anan mahay sə atahasl anahan ana ̀ ɗo
ahay. Atahasl anahan ata na ̀, kə̀wadaɗak anan pə

ɗo sə daliyugo ahay fok, aday tâ ga kawa winen
awan.»

9 Maslay a Mbərom mə slala maakan awan, a
sləray ahay asa. Winen ite a ja tə məgalak awan,
a wa: «Kuwaya, ɗowan a kə̀ dukwek anan gərmec
u ̀ vo ana ̀ zizœk ata awan, kabay ana ̀ pəra sa ga
minje tə winen ata awan, aday kə̀ təmahak vivay
anahan pi jœr kabay pə alay re ata kəma, 10 i ga
ɗəce. I gurac mahay a ̀ gəvet sa gamivel a Mbərom
wa, aday mahay ata na ̀, mə japay a tə a'am itəbay.
Natiya ɗowan ata i sa ɗəce ù uko a ̀ dəlov sə uko
indemə japay a pi zek təmətətok sə uko ata awan.
Ɗəce ata i təra ɗukwen na ̀, pa 'am ana maslay a
Mbəromcəncanayaawan, adaypa 'amanawansə
təmanre. 11 Jinjek səuko saman sə ɗəce a tinen ata
i slabak pa nga mburom nə dadekwdukwe pa sə
viyviya awan. Kuwaya ɗowan a kə̀ dukwek anan
gərmec u ̀ vo anà zizœk aday ana ̀ pəra sa ga minje
tə winen ata cəna, kə̀ təmahak vivay sə sləmay
anahan, i man uda kula itəbay, luvon tə ipec fok.»

12Anga nan kutok, kwanay ɗo ana Yesu ahay, ɗo
sə ɗəfan apan ana ̀ 'am a Mbərom ahay, ɗo sa ɗaf
nga pə Yesu ahay, tiven nə lele.

13Asa, nə sləne dungo a jay ahay 'am kwa ahay
a ̀ mburom wa, a wa: «Vinde! I ban pə həna anan
wa na ̀, Mbərom i ɗaf alay sə bahay anahan pu ɗo
sa mac aday, winen apan i ga mer su way anahan
hwiya ata awan.»
Apasay Cəncan a a mbəɗa apan, a wa: «Matanan

acəkan. Ti man uda tə ataslay mivel awan, anga
Mbərom a san pi mer su way a tinen ma ga lele
ataya zle.»

Sariya a dazlan

14 Na ca iɗe asa, nə canan ana ̀ matapasl
kweɗekkweɗek awan. Awan a inde mə njahay
a apan, a ga minje tə wan su ɗo. Jugo sə bahay
inde a ̀ nga anahan, ma han a tə gura. Winen ti
demma pa a hepepe à alay inde.

15Maslay a Mbərom maza awan, a nay ahay ù
doh səmazlaɓ a Mbərom wa, a jan anà ɗowan mə
njahay a a ̀ matapasl inde ata tə məgalak awan, a
wa: «Gəɓa dem anak, car, anga alay sə halan nga
ana ̀way ahay kà slak. Daliyugo fok ma nah a təɗe
sa car.»

16Natiya, ɗowan a mə njahay a a ̀matapasl inde
ata a gəɓademanahan, a car ananway sədaliyugo
ahay fok kərap.

17 Nə canan anà maslay a Mbərom hinen a
nay ahay u ̀ doh sə mazlaɓ a Mbərom a ̀ bagəbaga
mburom wa, winen ɗukwen ti dem anahan a ma
pa a à alay inde re.

18Maslay a Mbərom hinen inde maza awan, a
nay ahay a ̀ man sə varan way a Mbərom ata wa.
Winen nà, maslay aMbərom sə lavan nga ana ̀ uko
ata awan. A təɓa 'am, a jan ahay anà maslay a
Mbərom a ti dem a ma pa a à alay inde ata, a wa:
«Gəɓa dem anak, aday zlav anan cune mə wahay
aya pə daliyugo ata fok. Anga wan si sé ataya tə
nahak coy.»

19 Maslay a Mbərom ti dem a a ̀ alay inde ata,
a zlav anan cune mə wahay aya pə daliyugo wa,
a pak anan a ̀ kuɗom sə caslay anan wan sə cune
ahay. Kuɗom ata ɗukwen, man sa ga mivel a
Mbərom. 20Wan sə cune ahay fok, mə caslay aya
a ̀ kuɗom inde uho, à wulen su doh wa zaɗ. Zəlaka
səmez a pəkay ahay à kuɗomatawa, a haw. Zəbor

sə zlinder sə mez ata i ga kilomiter səkat maakan
(300). Səɗekanahana ɗukwen i gamiter cew, pəles
a ̂ tavay uda na ̀, saa cay ahay wa nə nga ɗəkɗek.

15
Maslay a Mbərom ahay tə pəkay ahay məgara

ahay cuwɓe
1 Pə dəɓa anahan a wa na ̀, nə canan ana ̀ awan

a inde məduwen awan, aday ma ga masuwayan
aya a ̀ mburom asa. Maslay a Mbərom ahay inde
cuwɓe, tə məgara aya a ̀ alay inde cuwɓe ite re.
Awan ataya ɗukwen, məgara mədakwidok aya
awan, anga tə məgara ana Mbərom ata ɗukwen,
mivel anahan i ndav sə coy.

2 Aday nə canan anà awan a inde kawa dəlov
sə malam mə japay a tə uko awan. Asa, nə canan
ana ̀ ɗo sə mbasay pə zizœk tə pəra anahan ataya
awan, aday tə lamba sə sləmay anahan. Tinen na ̀,
Mbərom kə̀ varak atan gənjaval ahay a ̀ alay inde,
aday tinenmə tavay aya pa 'am sə dəlov səmalam
ata awan. 3 Tinen apan ti ga ara ana Musa, ɗo si
mer suway anaMbərom, tə ara anawan sə təman.
Ara ata na ̀, natiya:
«Mbərom BaMəgala,

mer su way anak ahay fok nə məduwen aya
awan,

ta gamasuwayan.
Bahay su kon ahay fok na ̀, iken awan.
Way anak ahay sa ga ɗukwen,

lele aday ɗiɗek aya re.
4Bahay amanay,

ɗowan a saa jəjarak bay na ̀, wayaw?

Ɗowan a saa ngam sə hərak nga bay na ̀, winen
wayaw?

Anga iken a kərtek cəncan awan.
Ɗo su kon ahay fok ti nay aɗəka nə sə hərak nga,

anga ɗo ahay fok tə canak anan anà mer su
way anak ahay fok nə lele.»

5 Pə dəɓa anahan a wa asa, nə canan anà doh sə
mazlaɓaMbərom àbagəbagamburominde, kawa
sa ja na ̀, jawjawa cəncan awan, winen mə təɓa
awan. 6Maslay a Mbərom cuwɓe ataya təməgara
aya cuwɓe a ̀ alay inde, tə zləray à man a cəncan
ata wa. Tinenma pak zana kweɗekkweɗek aya pi
zek re, aday tinen ma ɓan mbac aya təmaslərapa
sə gura. 7Kərtek a ̀ wulen sə awan aya fuɗo tə sifa
ataya inde, a varan tasa sə gura ahay cuwɓe anà
maslay a Mbərom a cuwɓe ataya cite. Tasa ataya
ma rah aya tə mivel a Mbərom sa ga pə ɗo ahay,
adayMbərom nə inde tə sifa pa sə viyviya awan.

8Natiya, doh səmazlaɓ aMbərom a rah tə jinjek
səmazlaɓ a anahan tə gədan anahan a təke dadek-
wdukwe. Ɗowan sambaapan sa zla u ̀dohata ibay,
hus azanan maslay a Mbərom a cuwɓe ataya tə
ndəvak ananməgara a tinen a cuwɓe ataya aday.

16
Tasa səməgara ahay cuwɓe

1 Nə sləne dungo a məduwen a a ndəray ahay
kwa u ̀ doh sə mazlaɓ a Mbərom wa. Winen apan
i jan anà maslay a Mbərom a cuwɓe ataya, a wa:
«Zlen, ka ̂ sa pəken anan way sə tasa sə mivel a
Mbərom a cuwɓe ataya pə daliyugo kutok.»

2Natiya maslay a Mbərom a mama'am awan, a
zla, a pak anan way sə tasa anahan pə daliyugo.
Mbəlak lelibay aya aday ma han aya a gan ana ̀ ɗo
ahay. Sa njaɗmbəlak ata na ̀, ɗo sa njaɗ vivay ana
zizœk ataya awan, aday ta taa dukwen gərmec ù
vo ana ̀ pəra ana zizœk ata re.

3AsamaslayaMbərommə slala cewawan, apak
anan way sə tasa anahan pa nga sə bəlay. A'am sə
bəlay ata a təra kawa məngəɗazay su ɗo ma mac
awan, aday way sə a'am ahay fok təməcak.

4 Maslay a Mbərom mə slala maakan awan, a
pak anan way sə tasa anahan pa nga sə a'am sə
dəlov ahay aday pa nga sə a'am sə kurok ahay fok.
Natiya kutok a'am ahay fok tə təra mez asa re.
5Adaynə slənemaslay aMbəroma, sa gannga anà
a'am ata a həran nga ana ̀Mbərom, a wa: «Iken na ̀,
ɗo cəncan awan. Iken inde na ̀, kwa həna kabay,
həna ɗukwen iken a re. Ka gak anan sariya anà ɗo
ahayhəna tə cəveɗ awan. 6Ɗo anaya tə vəɗak anan
ɗo anak ahay, aday tə vəɗak anan ɗomaja'amanak
ahay re. Anga nan, ka han atan mez, tə njaɗak
magwagway pə lelibay a tinen kutok.»

7 Cəna nə sləne dungo a ndəray ahay à man sə
varan way anà Mbərom ata wa. A wa: «Ayaw,
Bahay Mbərom, Ba Məgala, ka ga sariya anak nə
tə cəveɗ awan, tə ɗiɗek a re.»

8Natiya kutok, maslay a Mbərom mə slala fuɗo
awan, a pak anan way sə tasa anahan pə iɗe sa
pac. Cəna pac a njaɗ cəveɗ sa dav ndayaya aday
sa han sə zalay sə kukwa ata awan, a vak anan ɗo
ahay təukoanahanawan. 9Angapac a savakatan
ata awan, ɗo ahay ta ma nga aɗəka nə sə gənahan
ana ̀ sləmay a Mbərom, winen ɗo sə lavan nga anà

məgara ataya awan. Bina, tə ngəmak sə mbəsak
anan cəveɗ a tinen a lelibay ataya bay, aday tə
ngəmak sə həran nga ana ̀ Mbərom anga mazlaɓ
anahan bay re.

10Maslay a Mbərom mə slala ɗara awan, a pak
anan way sə tasa anahan pa man sə njahay ana
zizœk ata awan, aday luvon a ga takəɗimbom pə
bahay anahan ata fok. Ɗo ahay ta ma nga sa rac
slan, anga ɗəce inde ndəlekeke bayak awan. 11 Tə
gənahan ana ̀Mbərom sə bagəbagamburom, anga
ɗəce tə mbəlak a tinen ataya awan. Aya əna, tə
mbəsakak sa ga huwan bay hwiya.

12 Natiya asa re, maslay a Mbərom mə slala
mbərka awan, a pak anan way sə tasa anahan
ite. Winen nà, a pak anan mbala anahan nə à
zlinder a indeməduwen a təngaman Efəratis. Coy
a'am a sa wa, aday bahay sə dəlon ahay ta njaɗ
cəveɗ sə takas anan zlinder ata awan. 13 Cəna
nə canan ana ̀ apasay lelibay aya maakan. Tinen
kawa njəlaadaw ahay, tə zləray à 'am ana zizœk
a kawa gədam ata wa, à 'am ana zizœk a sa nay
a ̀ bəlay wa ata wa, aday a ̀ 'am ana ɗo maja'am a
Fakalaw ata wa re. 14 Tinen na ̀, apasay sə setene
ahay sa ga masuwayan ahay cara cara. Apasay
ataya ti halan nga ana ̀ bahay sə daliyugo ahay fok,
anga aday ti ga vəram pə luvon a məduwen a ana
Mbərom BaMəgala ata awan.

15 Bahay a wa: «Ihe, nen apan ni zlak ayak nə
kawa ɗo sə akar, ɗowan i san apan bay. Ni ɗaf
alay sə mazlaɓ uno pə ɗo sə ɗəfan iɗe anà luvon
ata mənjəna sa njak ahan ata awan, aday ɗukwen
zana anahan inde mə lavay zek a lele, anga aday



Cœn sə zuɓay 16:16 xlvi Cœn sə zuɓay 16:21

na sak a zlak ayak cəna, waray i gan sa bar pa 'am
sə ɗo ahay bay, bina zana i ga inde pi zek.»

16Natiya kutok, apasay a lelibay ataya, tə halan
nga anà bahay ahay fok a ̀ man kərtek awan. Tə
ngaman anà man ata ta 'am sə Yahuda ahay na ̀,
Harmagedon.

17Kagasl, maslay a Mbərom a mə slala cuwɓe a
kutok, a ndav anan sa pak way sə tasa anahan pa
nga mburom. Dungo a ndəray tə məgalak a kwa
ahay pa man sə njahay ana Mbərom a wa, u ̀ doh
səmazlaɓ anahan awa, awa: «Həna nà, kə̀ndəvak
coy kutok!»

18 Cəna, cœrœɗ, Mbərom a wuteɗ, tanday a
dac apan hohum hohum, aday daliyugo a ɓal tə
məgalak awan. Kwa pə ana Mbərom sə ndakay ɗo
ahay pə daliyugo na ̀, hus ahay həna, kula daliyugo
kə̀ ɓəlak matanan bay. 19Cəɗak, daliyugo a ta i ̀ zek
wa. Wulen su doh aməduwen ata a gəzla ì zek wa
maakan re. Wulen su doh sə daliyugo ahay fok tə
mbəzlak, tə nəsek. Natiya kutok, Mbərom a may
anan ahay a ̀ nga inde ləbara ana Babila, wulen su
doh aməduwen ata awan, a varan tasa sa ga apan
mivel anahan ata ma rah a leɗleɗ təmahay awan,
aday â sa anan wa nə fok. 20 Kon aya aday a'am
sə bəlay a van atan nga ataya fok, tə ndərmaɗak
a ̀ a'am inde. Ɓəzlom ahay ɗukwen tə dafasak fok
cite re. 21 Lanja dugulom aya kawa məndaɓ a
pəkay ahay mbortoto bayak a pə ɗo ahay. Anga
nan, ɗo ahay tə gənahanana ̀Mbərom, anga iven sə
lanja ata kə̀ gəɓak ɗəce nə ndəlekeke bayak awan.

17

Atə uwar tə zizœk
1 Pə dəɓa anahan a wa na ̀, ɗo kərtek a ̀ wulen sə

maslay aMbəroma cuwɓe sa ban tasa ahay cuwɓe
a ̀alay inde ataya, anay, u jo: «Hayak,ni ɗakakanan
sariyaanaMbəromsaganana ̀uwara sa ja ́nuho tə
ɗoahay soataawan. Winennà,wulen sudohama
hanapə cakaysəzlinderahayataawan. 2Bahaysə
daliyugo ahay ta gak mədigweɗ təwinen, aday ɗo
sə daliyugo ahay bayan a tə vawak nga ta sə nahay
təwinen a re.»

3 Apasay Cəncan awan, a nay ahay upo, a ban
nen, aday maslay a Mbərom ata a zla nen à saf
inde. A ̀man ata awan, nə canan ana ̀ uwar a inde,
winen ma ja ́n a pə zizœk a inde, a ca ɗəzɗaz. Nga
anahan ahay cuwɓe, aday ləkam ahay apan kuro
re. Zek anahan a fok ɗukwen mə vinde apan na ̀,
sləmay lelibay aya ɗəkɗek, sə gənahan anan anà
Mbərom. 4 Uwar ata ite na ̀, zana anahan pi zek
ɗəzɗaz kawa zana vavize awan, way sə sləmay
anahan inde sə gura, aday kon lele aya pi zek tə
mədine ahay inde apan re. Tasa sə gura ɗukwen
inde a ̀ alay anahan, aday way lelibay aya uda
teppe, mə rəbas aya vərekeke, kawa sa ja na ̀, mer
su way anahan sa ga lelibay ataya awan. 5 Sləmay
inde mə vinde pi jœr anahan, aday sləmay ata na ̀,
a ɗakay a way mi ɗer a inde həna: «Nen Babila,
wulen su doh məduwen awan. Nen may sə uwar
sə nahay tə ɗo ahay so ataya fok, aday nenmay su
ɗo huwan aya fok re.»

6Aday nə canan bine siwaw na ̀, uwar ata kà sak
mez su ɗo a Yesu ahay ma vaɗ aya anga tə ɗakay
anan sləmay a Yesu cərkəke ataya awan. Aday
uwar ata kə̀ vawak nga təmez a tinen ata awan.

Nə canan matanan cəna, u go masuwayan.
7 Maslay a Mbərom ata u jo, a wa: «Sa gak ma-
suwayan nə maw? Ni ɗakak anan way a mi ɗer a
pəuwarata tə zizœka səgəɓaanan,winen tə ləkam
aya kuro pa nga ahay cuwɓe ata awan. 8 Zizœk
a iken sə canan ata nà, abay winen tə sifa awan,
əna həna na ̀, kə̀məcak. Azanan nə i jənay ahay à
məke sə mərda wa. Kà sak a jənay ahay wa cəna,
Mbərom i lize wa sə coy a kutok. Ɗo aday sləmay
a tinen inde mə vinde a ̀ ɗerewel su ɗo tə sifa aya
inde itəbay, kwa sə ndakay anan daliyugo ata fok,
ti canan anà zizœk ata na ̀, i gan atanmasuwayan.
Anga abay winen tə sifa awan, aday həna winen
ma mac awan, aday pa 'am mənjœk ɗukwen i i
may ahay tə sifa asa re.»

9U jo asa, awa: «Lelena ̀, ɗo ahay tânjaɗ kəlire sa
sanwayaanan. Ngaataya cuwɓena ̀, ta gaminje tə
ɓəzlom ana uwar ata sə njahay apan ataya awan.
Aday ɗukwen, a ga minje tə bahay ahay cuwɓe re.
10A ̀wulen sə bahay ataya ɗukwen, ɗara aya na ̀, tə
məcak coy. Bahay mə slala mbərka nəwinen inde
həna bahay awan. Əna bahaymə slala cuwɓe a ite
na ̀, alay a anahan ka ̀ slak fan bay. Alay anahan a
a ̂ sla ɗukwen, i njahay bayak a bay. 11 Zizœk ata
ite na ̀, abay winen tə sifa awan, aday həna winen
tə sifa sabay asa, ata winen a ɗukwen bahay a mə
slala jəmaakan awan. Bahay ata ɗukwen tinen pə
kərtek a tə bahay a cuwɓe ataya awan. Kà sak a
slərayahayasana ̀,Mbəromi lizewasəcoyakutok.

12 «Ləkam a kuro iken sə canan ataya na ̀, ta ga
minje tə bahay ahay kuro ti nay ahay mba, bina
ta gak bahay fan bay. Ti i njaɗ cəveɗ sa ga bahay a

mba, aday ti gabahayanə jiya tatəzizœkataawan,
əna ti njahay bayan a bay. 13 Bahay ataya kuro
ɗukwen, tinen kərtek a ì mer su way a tinen inde.
Aday ti varanməgala a tinen təmazlaɓ a tinen anà
zizœk ata aday a ̂ ga anan bahay anahan. 14 Ti ga
vəram tə wan sə təman, aday wan sə təman ata i
mbasay patan, anga winen Bahay sə zalay bahay
ahay fok. I mbasay patan, winen tu ɗo anahan
a mə ngamay ataya awan. A walay atan, aday ti
pərahan azar təmivel kərtek awan.»

15Maslay a Mbərom ata u jo asa, a wa: «Uwar a
sa ján uho tə ɗo ahay so ata nà, winenmə njahay a
pə cakay sə zlinder aya iken sə canan ataya awan.
Zlinder ataya na ̀, ta ga minje tu ɗo sə zaav ahay
fok, ta 'am ahay fok, tə slala ahay fok, aday tu kon
ahay fok re. 16 Ləkam a kuro iken sə canan ataya,
aday tə zizœk a iken sə canan ata na ̀, ti ma nga sa
nan iɗe anà uwar a sa ján uho tə ɗo ahay so ata
awan. Ti ngəzar panan way anahan ahay fok à
alaywa, aday injahay zekkəriya slokwitor a, ti rac
sluweɗ si zek anahan, ti lize anan tə uko. 17Bahay
a kuro ataya ta gamatananna ̀, angaMbəroma ɗaf
abayak nga ata a ̀mivel a tinen inde. Natiya, 'am a
zlan atan pi zek ana ̀ bahay ataya sə varan məgala
sə bahay a tinen anà zizœk, hus pə luvon a aday
'am aMbəromma ja aya ti ndav wa coy ata awan.
18 Uwar a iken sə canan ata ite na ̀, a ga minje tə
wulen su dohməduwen a sə lavan nga anà bahay
sə daliyugo ahay fok ata awan.»

18
Mbəromagan sariyaanàwulen sudoh səBabila

1 Pə dəɓa anahan a wa kutok, nə canan anà
maslay aMbəromhinen inde, winen apan i dazay
ahay a ̀ mburom wa. Məgala anahan inde bayan
awan, jiyjay sə mazlaɓ anahan ɗukwen a dəvan
ana ̀ daliyugo fok. 2A zlah təməgalak awan, a wa:
«Coy! Wulen su doh a sə ngaman Babila ata kə̀
slahak, Babila kə̀ slahak dezdezez! Wulen su doh
ata kə̀ rahak tə apasay lelibay aya awan, apasay
huwan aya, aday tə məvuhom ma ga mənjaɗak
aya* cara cara tinen ma rah a a ̀wulen su doh ata
inde re. 3 Anga winen kə̀ varak anan mahay anà
ɗo su kon ahay fok aday tâ sa. Asa mahay anahan
na ̀, ubor sa gamədigweɗ təwinen awan. Bahay sə
daliyugo ahay fok ta gak mədigweɗ ata awan. Ɗo
sa gamasa təway ahay fok, tə tərak ɗo sə zlile ahay
anga zlile səmədigweɗ anahan sa ga ata awan.»

4Nə sləneasabinemawnà, dungoandərayahay
kwa à mburomwa, a wa:
«Kwanay ɗo uno ahay, hayak ikwen ahay a ̀ wulen

su doh ata wa,
anga aday kə̂ limen anan alay ana ̀ ines a tinen
ataya bay,

ki ̂ gen ɗəce kawa tinen bay re.
5Hayak ikwen ahay a ̀wulen su doh ata wa,

anga ines anahan ataya ɗukwen tə dəzlek zek
jəgenegene hus paman sə iɗe aMbərom,

aday Mbərom awan, a may anan ines ana
Babila ataya à nga inde re.

6Genanannəkawaanahanasagak ikwenatacite.
Gen anan aɗəka na ̀, si sə zalay mbala anahan ata

məcapar cew awan.
* 18:2 Minje kawa zənzen, mugudok, ngahak, kəzkez. Ca pə
Tooktaaki Tawreeta 14.3-21.

Kakwinenkə̀varak ikwenmahaygəzlawayzetna ̀,
viren anan uda kawa anahan ata awan,

əna məgala mbala a kwanay a ̂ zalay anahan
məcapar cew awan.

7Kə̀pəlakanjahay səmazlaɓ tə zlile anə cəveɗabay.
Matanan bənen ananmbiyeɗ nə bayak a kutok,

a ̂ ga ɗəce ɗukwen matanan re, kawa winen ù
doh səməsinde.

Aday nà, a wa: “Nen bahay, nen mə njahay a pa
man sə njahay sə bahay uno lele.

Nen mədukway sə uwar bay, ni yamma ite anaw,
angambaz uno inde kə̀məcak ibay.”

8 Anga nan kutok, məgara ahay ti tan a ̀ nga nə
luvon kərtek: amac, ayam, adaymay re.

Ti vak anan tə uko, anga Bahay Mbərom a sa gan
sariya ata na ̀, winenməgala awan.

9 «Bahay sə daliyugo ahay sa taa japay tə winen
pə ubor, aday pa sa ján uho tə winen ataya fok, ti
yam tongof tongof, anga ti canan anà jinjek sə uko
ata awan. 10 Ti tavay dəren, anga zlawan sə ɗəce
məduwen ataya i gan atan. Aday ti ja a ̀ wulen a
tinen:
“Wuna, wuna!
Babila, iken wulen su dohməduwen awan,

Babila iken wulen su doh məgala ata, iken
inde sabay!

Kə lizek à ler kərtek inde ca!
Matanan, Mbərom kà gak anak sariya coy.”

11 «Ɗo sa ga masa təway ahay ɗukwen ti yam, ti
jamawa, anga ɗowan saa sukomway a tinen ahay
na ̀, inde sabay: 12way kawa gura, dala, kon lele
aya awan, mədine ahay; zana kataw aya awan,
zana ɗəzɗaz aya awan, zana kweɗekkweɗek aya

awan, zana vavize aya re; dədom sə rəbas lele
aya awan, aday way mə ndakay aya ta slan sə
mbəle ataya awan, aday way mə ndakay aya tə
dədom masa a da 'am ataya re; azar aya ɗukwen
mə ndakay aya tə dangwa, tə rəslom, aday tu kon
mə rəɓa aya awan; 13kemsire lele aya awan, amar
sagapi zekahay,wurde səngamanmiraataawan,
wurde sa vak avavak ahay; mahay, amar sə ile;
ndaw, nuko sa ndaw; sla ahay, təman ahay, pəles
ahay, muta sə pəles ahay; ɓile ahay, aday sifa sə
ɗo ahay fok, ɗowan saa sukomway ataya na ̀, inde
sabay.

14 «Natiya, ɗo sa ga masa ahay ti jan ana ̀ wulen
su doh ata, natiya: “Way anak a sa ga anan ti zek
ataya fok tə lizek. Zlile anak, way sə ndakay zek
anak, fok tə lizek. Kulakinjaɗatan sabay.” 15Ɗo sa
njaɗ zlile ta sa gamasa səway ataya ti tavay dəren
pəwulen sudohwa, anga ɗəce anahanataya a gan
atan zlawan. Ti ma nga sa yam, sa ja mawa nə
bayak awan. 16Ti ja: “Waay, waay! Babila, wulen
su doh məduwen awan, abay a taa pak pi zek nə
zana aday kweɗekkweɗek aya, zana ɗəzɗaz aya,
aday zana vavize aya biɗaw? Winen mə ndərkesl
a nə tə way sə gura ahay, tu kon sə masa lele aya
awan, aday təmədine ahay re. 17Way ataya fok tə
lizek a ̀ ler kərtek a inde ca!”
«Ɗo sə kwalalan ahay pi zek tə bahay nga a

tinen aya təke, tatə ɗo sa bar tə kwalalan ahay, ti
tavay dəren cite re. 18 Ti canan ana ̀ jinjek sə uko
sa vak anan wulen su doh ata na ̀, ti zlah, ti ja:
“Kula wulen su doh inde məduwen a kawa həna
anan na ̀, ibay!” 19 Ti ra yugo, ti pak pi zek tə

ayam awan†, ti ja mawa tə ayam awan: “Waay,
waay, Babila, wulen su doh məduwen awan! Ɗo
sə kwalalan ahay pa nga sə bəlay fok ta ga zlile na ̀,
tə winen a biɗaw? Way anahan ahay fok tə lizek
a ̀ ler kərtek inde ca!” 20 Natiya kutok, kwanay ɗo
səmburom ahay, tislen mivel, anga wulen su doh
ata kə̀ lizek. Kwanay ɗo a Yesu ahay, ɗo maslan
a Yesu ahay, ɗo maja'am a Mbərom ahay, tislen
mivel, anga Mbərom kà mak anan anan gəsikeɗ
anahan, kawa Babila sa gak ikwen ata awan.»

21 Kagasl kutok, maslay a Mbərom məduwen a
hinen inde, a zla, a gəɓa vanməduwen awan, a lar
anan a ̀ bəlay inde dəzlez, awa: «Ti lar anan Babila
wulen su doh a məduwen ata ɗukwen, kətanan.
Ɗowan i canan kula sabay. 22 Ara su ɗo sa fa
gənjaval ahay, sa fa məzləzlilen ahay, sa fa cicœk
ahay, aday tə ara su ɗo sa fa sləlem ahay i ga inde
a ̀ Babila sabay. Ɗowan i canan ana ̀ ɗo sa han way
ahay, ɗo sə ndakay way ahay fok sabay. Ɗowan i
sləne aɓal ana wan sa van pa van a ̀ Babila sabay.
23Ɗowan i canan anà jiyjay səuko sə lalama ̀Babila
sabay. Ɗowan i sləne ara su ɗo sə gəɓa dalay ahay
a ̀ Babila sabay fok. Ayaw, ɗo sa ga masa ahay
a ̀ Babila na ̀, tə zalay ɗo sə daliyugo ahay fok tə
mazlaɓ. Əna, kə̀ njəkak anan ɗo su kon azar ataya
ta sa ga masuwayan anahan ahay cara cara pə
daliyugo fok. 24Mez su ɗo amaja'amanahanahay,
pi zek tə mez ana ̀ ɗo a Yesu ahay ma pak awan,
a ̀ wulen su doh ata awan. Aday asa, mez sə ɗo
ahay ma pak a pə daliyugo fok ata na ̀, pa nga ana
Babila awan. Mbərom a gan sariya ana ̀ Babila na ̀,

† 18:19 Àga tinen ta yamməsinde nà, ta ra yugo pi zek.

matanan.»

19
1 Pə dəɓa anahan a wa kutok, nə sləne awan a

inde kawa dungo sə ɗo ahay bayan a a ̀ mburom,
winen apan i ja, a wa:
«Həren anan nga a ̀Mbərom!
AngaMbərom amənuko nə ɗo sa tam ɗo,

mazlaɓ nə pəwinen,
məgala anahan inde.

2Mbərom a ga sariya ɗukwen tə cəveɗ awan, aday
tə ɗiɗem a re.

Ka ̀ gak anan sariya ana ̀uwar sa ján uho tə ɗo ahay
so ata awan.

Sa nes anan daliyugo fok təmədigweɗ na ̀, winen a
re.

Mbərom ka ̀ gak anan sariya anga kə̀ vəɗak anan
anan ɗo si mer su way anahan ahay.»

3Ta ja asa:
«Həren anan nga anà Mbərom!
Anga jinjek sə uko sə dəroz a ̀wulen su doh ata wa

nà, i ndav kulibay,
i dəroz wa nə pa sə viyviya awan!»

4 Natiya kutok, məceɗ ahay kwa kuro cew nga
fuɗo pi zek tə awan a fuɗo tə sifa ataya, tə dukwen
gərmec ù vo anàMbərom amə njahay a paman sə
njahay səbahay anahanata awan. Ɗo ataya tawa:
«Amen,matanan! Həren anan nga ana ̀Mbərom!»

Azar uko sə gəɓa dalay anawan sə təman
5Cəna, nə sləne 'am a ndəray ahay kwa a ̀man sə

njahay sə bahay aMbəromwa, a wa:
«Həren anan nga anà Mbərom a nuko,

kwanay ɗo si mer su way anahan ahay,
ɗo sə jəjaran ahay,

məceɗ ahay pi zek tə gwaslay aya təke fok.»
6 Nə sləne asa abəbal awan sə man su ɗo

məduwen awan, kawa zəlaka sə dazay pə pəkəraɗ
a ̀ zlinder ata awan, kawa Mbərom sa dac tə
məgalak ata awan. Nə sləne na ̀, a wa:
«Həren anan nga anà Mbərom!
Anga Mbərom Ba Məgala, ɗo sə lavak uko nga nə

winen Bahay awan!
7Taslukomivel, mbasuko pə kərtek awan.
Həruko anan nga, angaməduwen anahan!
Alay a ka ̀ slak, wan sə təman i gəɓa uwar anahan.
Dəna ata ɗukwen kə̀ lavak zek, winen apan i ba.
8Təvarakananzana səgəɓazekkəlfeɗeɗeadayma

dav a herre,
a ̂ pak pi zek.»

Zana anahan a kəlfeɗeɗe ata na ̀, mer suway ana
ɗo a Yesu ahay sa ga lele aya ata awan.

9Natiya kutok, maslay a Mbərom ata u jo, a wa:
«Vinde: Mbərom i ɗaf alay səmazlaɓ anahan pə ɗo
mə ngamay aya à man sə azar uko sə gəɓa dalay
anawan sə təman ata awan.» Asa, u jo, a wa: «'Am
a anaya na ̀, 'am ɗiɗek aya awan, 'am aMbərom.»

10 Nə sləne 'am ata cəna, nə dukwen gərmec pə
saray anà maslay a Mbərom ata awan, əna u jo,
a wa: «Kâ ga matana sə dukwo gərmec ù vo bay.
Nen ɗukwen ɗo si mer su way kawa iken, aday
kawa mərak anak azar aya sa ga side pə Yesu
ataya re. Dukwen gərmec ù vo na ̀, ana ̀Mbərom!»
Anga sə varan məgala ana ̀ ɗo maja'am a Mbərom
ahay ɗukwen, side sə ɗakay anan 'amana Yesu ata
awan.

Ɗo sa ján pə pəles kweɗekkweɗek awan



Cœn sə zuɓay 19:11 lvi Cœn sə zuɓay 19:18

11Kagasl, nə canan ana ̀mburommə təɓa awan,
aday pəles a inde a ̀man ata kweɗekkweɗek awan.
Ɗowan ama ján a apan ata na ̀, tə ngaman nə ɗoma
ɗaf nga awan, aday ɗo ɗiɗek a re. A ga sariya, aday
a ga vəram na ̀, tə cəveɗ awan. 12 Iɗe anahan ahay
ta dav nə kawa miresl sə uko. Jugo sə bahay ahay
inde anan a ̀ nga nə bayak awan. Aday ɗukwen,
sləmay anahan inde mə vinde apan, əna ɗowan a
sanananbay, si zek anahanawan. 13Zanaanahan
pi zek na ̀, ɗəzɗaz təmez awan. Tə ngaman nə 'Am
a Mbərom. 14Ɗo sa ga vəram anahan ahay fok tə
pərahan azar à mburom wa, tinen a fok ma ján
aya pə pəles kweɗekkweɗek aya re. Zana a tinen
pi zek ɗukwen kəlfeɗeɗe aya ɗəkɗek, aday ma dav
aya herre re. 15 Mbeet, maslalam ma pa awan,
a zləray ahay à 'am anahan wa. I mbasay pə ɗo
maniɗe anahan ahay pu kon pu kon nà, tə winen
awan. I təra bahay təməgala awan, pa nga su kon
ahay. I zlaɓ atankawa ɗo sa zlaɓwan si se ́ à kuɗom
inde ata awan. Way ata ɗukwen, aga mivel ana
Mbərom Ba Məgala. 16 Sləmay inde mə vinde pə
zana anahan, aday pə gos anahan natiya: «Bahay
sə zalay bahay ahay fok.»

17Aday nə canan ayak ana ̀maslay aMbəromhi-
nen,winenmə tavay apapac. Angamanayak anà
məvuhom sa nga mburom ahay fok tə məgalak
awan, a wa: «Hayak ikwen ahay, anga ɗi halay nga
sa pa ɗaf sə azar uko anaMbərom. 18Hayak ikwen
ahay, rəcen sluweɗ si zek sə bahay ahay, sə bahay
nga sə suje ahay, ta sə suje aya awan, aday sluweɗ
sə pəles pi zek tə sluweɗ su ɗo sa ja ́n pə pəles ataya
təke, aday tə sluweɗ sə ɗoahay fok: sluweɗ su ɗo su

kon ahay ta sə ɓile ahay, sluweɗ su ɗoməceɗ aya ta
sə gwaslay aya təke.»

19Adaynə cananana ̀zizœkatakutok, anàbahay
sə daliyugo ahay pi zek tə suje a tinen aya təke,
tə halay nga sa ga vəram tə ɗowan a ma ja ́n a pə
pəles a kweɗekkweɗek ata, pi zek tə suje anahan
ahay ite re. 20 Ta ban anan zizœk ata, aday tə
jaway anan, winen tu ɗo maja'am ana Fakalaw
sa ta ga masuwayan pa 'am anahan ata awan. Tə
masuwayanataya ɗukwenkə̀njəkakanan ɗoahay
aday tə̂ təma vivay ana zizœk ata pi zek a tinen,
tə̂ həran nga ana ̀ pəra sa ga minje tə winen ata
re. Natiya, ta ban anan zizœk ata tu ɗo maja'am
ana Fakalaw ata na ̀, ta lar atan a ̀ dəlov sə uko inde
tə iɗe aya awan. Dəlov sə uko ata nà, ma han a
nə tə mətətok sə uko. 21 Suje ana zizœk ataya na ̀,
ɗowan a pə pəles kweɗekkweɗek ata a vaɗ atan nə
təmaslalam sə zləray à 'am anahan wa ata awan.
Məvuhom sa nga mburom ahay fok tə rahak tə
sluweɗ su ɗo ataya tœhœhœ.

20
Fakalaw i ga avambulo à dangay

1 Aday nə canan ana ̀ maslay a Mbərom inde,
winen apan i dazay ahay a ̀ mburom wa. Lakile
sə təɓa məsudoh səməke səmərda ata, inde a ̀ alay
anahan, aday calalaw ma ba awan, inde a ̀ alay
anahan re. 2 Maslay a Mbərom ata a ban anan
zizœk a kawa gədam aməduwen ata awan. Zizœk
ata na ̀, winen dədew sə njəkan uda ana ̀ ɗo ahay
kwakwa way anahan, winen nə Fakalaw. Maslay
aMbərom ata a jaway anan sə avambulo, 3aday a

lar anan a ̀məke səmərda ata inde kutok. A tacan
a 'am tə lakile, aday a tapay anan təmətətok, anga
aday a ̂ saa ma apan sa njak anan ɗo su kon ahay
sabay, hus pə ava mbulo ata sa ndav. Ava ata kə̀
ndəvak na ̀, ti i mbəsakay ananmənjœk asa re.

4 Pə dəɓa anahan a wa na ̀, nə canan ana ̀man sə
njahay sə bahay ahay. Mə njahay aya apan ataya
na ̀, ɗo aday Mbərom a varan atan cəveɗ sa gan
sariya anà ɗo ahay ataya awan. Nə canan ana ̀ sifa
su ɗo ma mac aya awan. Tinen, ma car aya tə
tirez, anga tə ɗakay anan ləbara ana Yesu, aday
anga tə wazay anan 'am a Mbərom re. Ɗo ataya
na ̀, tə dukwek anan gərmec u ̀ vo ana ̀ zizœk tə pəra
anahan ata itəbay. Tə təmahak lamba sə sləmay
anahanpi jœra tinenahay itəbay re. Kwapəalaya
tinen ɗukwen, vivay sə lamba anahan inde patan
ibay. Tinen tə slabakak ahay a ̀ məke wa, ta ga
bahay tatə Yesu Almasihu ava mbulo. 5Wita na ̀,
aslabak a ̀ məke wa mama'am awan. Ɗo azar aya
nə tə slabakak ahay ite fan bay, hus avambulo ata
i ndav aday.

6 Ataslay mivel i təran anà ɗo a saa slabakay
ahaya ̀məkewaa ̀aslabakamama'amatayaawan,
anga tinen ɗo ma gan nga aya anga Mbərom.
Amac mə slala cew awan, i mba patan sabay.
Ti təra aɗəka na ̀, ɗo sa ga mer su way u ̀ doh sə
mazlaɓ a Mbərom, anga Mbərom aday anga Yesu
Almasihu re. Ti ga bahay tə Yesu Almasihu ava
mbulo.

Mbərom kə̀mbasak pə Fakalaw
7 Fakalaw ka ̀ sak a va mbulo a ̀ məke sə mərda

ata inde nà, ti mbəsakay anan uho asa. 8Kə̀ jənak
ahay a ̀məkewa cəna, i zla saa njak anan ɗo su kon

ahay pə daliyugo fok asa, kawa sa ja na ̀, atə Gog
tə Magog.* Fakalaw i halan nga ana ̀ ɗo ahay pə
kərtek awan, sa ga vəram tə Mbərom. Tinen na ̀,
mə wasay aya kawa wiyen sə zlinder. 9Nə canan
atan na ̀, tinen mə ndire zek aya awan, ta zla kwa
ta sə wura fok pə daliyugo, aday ta van nga anà
man ana ɗo a Yesu ahay mə njahay aya uda ata
awan, kawa sa ja na ̀, Urəsalima, wulen su doh ana
Mbərom a sə pəlay anan ata re. Ta van nga lele
cəna, uko a dazay ahay à mburom wa, a vak atan
fok. 10 Zek ana Fakalaw a sa taa njak atan ata na ̀,
ta bananan, aday tə larakananayaka ̀dəlov səuko
ata inde. A ̀ man ata ɗukwen na ̀, mətətok sə uko
winen apan i ban. Ɓa tə larak anan ayak zizœk
tu ɗo maja'am ana Fakalaw ata a ̀ man ata kurre.
Ɗəce a ̀ man ata a ndav itəbay, luvon tə ipec fok,
aday pa sə viyviya awan.

Sariyamədakwidok awan
11Natiya, nə canan anà man sə njahay sə bahay

məduwen a aday a ca kweɗekkweɗek. Ɗowan a
inde, winen mə njahay a apan. Daliyugo pi zek tə
bagəbagamburom a, ta haw pa 'am anahanwa sə
coy awan. Ɗowan i canan atan kula sabay. 12Aday
nə canan ana ̀ ɗomamac aya awan, məceɗ ahay tə
gwaslayaya təke fok,mə tavayayapa 'amanaman
sə njahay sə bahay ata awan. Deftere ahay inde,
həna mə təɓa aya awan. Deftere hinen inde, mə
təɓa a re. Winen na ̀, mə vinde uda nə sləmay su ɗo
tə sifa aya awan. Mbərom a gan sariya anà ɗo ma
mac ataya awan, kuwaya pi mer su way anahan
ma ga aya aday mə vinde a a ̀ deftere ataya inde
* 20:8 Ca pə Ejekiyel 38 - 39.

ata awan. 13A'amavənihey anan ɗo samac a ̀ a'am
inde ataya awan. Amac pi zek təMəke, tə vənihey
anan ɗo a tinen ma mac aya fok. Mbərom a gan
sariya ana ̀ ɗo a ataya fok, kuwaya pi mer su way
anahan ma ga aya fok re. 14 Ta lar anan Amac pi
zek tə Məke a ̀ dəlov sə uko ata inde. Dəlov sə uko
ata na ̀, amacmə slala cew ata awan. 15Kak ɗowan
anə sləmayanahan inde a ̀ ɗerewel su ɗo tə sifa aya
ata bay cəna, ta lar anan nə gem a ̀ dəlov sə uko ata
inde re.

21
Bagəbagamburomwiya awan, tə daliyugowiya

awan
1 Cəna nə canan ana ̀ bagəbaga mburom wiya

awan, tə daliyugo wiya inde re. Bagəbaga
mburomməduwer ata tə daliyugoməduwer ata tə
lizek, bəlay ɗukwen kə̀ lizek re. 2 Nə canan ayak
ana ̀wulen su doh cəncan awan, winen Urəsalima
wiya awan, winen apan i dazay ahay à mburom
wa, pə cakay ana Mbərom wa. Winen mə ndakay
zek a ɗukwen kawa dəna dalay a i zla a ̀mbaz ata
awan. 3Nə sləne dungo a ndəray ahay kwa a ̀man
sə njahay sə bahay wa, a ja tə məgalak awan, a
wa: «Həna na ̀, man sə njahay a Mbərom, winen à
wulen sə ɗo ahay inde. I njahay tə tinen, aday ti
təra ɗo anahan ahay. Zek aMbərom a ɗukwen i ga
inde a ̀ wulen a tinen, winen Mbərom a tinen. 4 I
takaɗpatanwa iɗe səayama tinenahay fok. Amac
inde sabay, ayam inde sabay, ɗəce inde sabay re.
Wayməduwer aya fok na ̀, tə ndəvak sə coy.»

5Kagasl, ɗowan amə njahay a paman sə njahay
ata, a wa: «Həna na ̀, ni mbəɗa anan way ahay fok,

aday way ahay ti təra nə wiya aya awan.» U jo ì
nen a kutok, a wa: «Vinde anan, anga 'am a anaya
na ̀, ɗiɗek aya awan, aday 'am sa ɗaf apannga ahay
re.»

6A pərahan azar ta su jo asa, a wa: «Mer su way
a anan ɗukwen kə̀ ndəvak. Sə dazlan ana ̀ way
ahay fok na ̀, nen awan. Aday saa ndav anan wa
way ahay fok ɗukwen, nen a re. Jom ka ̀ gak anan
ana ̀ ɗowan a cəna, ni varan a'am kəriya awan, à
kurok sa var sifa wa. 7Ɗo saa mbasay pə ɗəce ata
na ̀, ni varan anan way ataya fok. Ni təra Mbərom
anahan, aday i təra wan uno. 8Əna, ɗo aday a nan
sə pəruho azar bay anga zlawan a gan atan ataya
awan, ɗo sa ɗaf upo nga sabay ataya awan, ɗo sa
ga waymənjaɗak aya awan, aday ɗo sa vaɗ nga su
ɗo ahay, ɗo sa dah uho ahay, ɗo sa gamaram ahay,
ɗo sə tawal pəra ahay, aday ɗo sa gaɗ mungwalay
ahay ɗukwen, man sə njahay ana ɗo ataya fok na ̀,
a ̀ dəlov sə uko a pi zek tə mətətok sə uko ata inde.
Way ata na ̀, amac tə slala cew a kutok.»

Urəsalimawiya awan
9Maslay a Mbərom a inde, a nay ahay pə cakay

uno kutok. Winen ɗo kərtek a ̀ wulen sə maslay a
Mbərom a cuwɓe sa ban tasa ahay cuwɓe a ̀ alay
inde ataya awan. Tasa a tinen ahay na ̀, ma rah
aya tə ɗəce mədakwidok aya cuwɓe ite re. Ɗowan
ata u jo: «Zlumo, ni i ɗakak pə dəna aday wan sə
təman i i gəɓa ata awan.» 10 Apasay a Mbərom a
nay ahay upo, a ban nen, aday maslay a Mbərom
ata a gəɓanenpanga sə ɓəzlomzəbor a aday sololo
ata awan. U ko anan Urəsalima, wulen su doh
a cəncan ata awan, winen apan i dazay ahay pə
cakay ana Mbərom à mburom wa. 11 A dav nə

pəzlaɗ pəzlaɗ lele tə jiyjay sə mazlaɓ a Mbərom
awan. A wuteɗ kawa kon lele aya aday mə rəɓa
aya ata awan, zeziye aday iɗe cərwa kawamalam.
12 Zleɗ məduwen a a van nga tew fok. Məsudoh
ahay inde apan nə kuro nga anahan a cew. Aday
maslay a Mbərom ahay kuro nga anahan a cew
ɗukwen, tinen apan ti ba pə məsudoh a kuro nga
cew ataya re. Sləmay sə zahav sə Isəra'ila ahay
kuro nga anahan a cew ɗukwen mə vinde aya
apan. 13 Məsudoh ahay maakan tə day sə dəlon,
maakan tə day sə mburom, maakan tə day sə
walay, aday maakan ɗukwen tə day sə wundala.
14 Zleɗ sə wulen su doh ata na ̀, saray a ma pak a
ɗukwen tu kon ahay kuro nga anahan a cew, aday
sləmay su ɗomaslan ana wan sə təman ahay kuro
nga anahan a cewmə vinde aya apan re.

15Maslay aMbəroma su jo ahay 'amata nà, way
sə lavay way inde a ̀ alay anahan, anga sə lavay
anan wulen su doh, təməsudoh anahan aya təke,
aday ti zleɗ anahan a təke re. Way sə lavay way
ata ɗukwen,mə ndakay a sə gura. 16Wulen su doh
ata na ̀, day anahan aya fuɗo fok, tə lavay ike heɗek
heɗek. Maslay a Mbərom ata a lavay anan wulen
su doh təway sə lavay way anahan ata kutok. Day
anahanakərtekana ̀, kilomitermbulo cew tə səkat
cew (2 200).* Day anahan aya ɗukwen, tə lavay
ike tə zəbor səmburom ata awan. 17A lavay anan
zleɗ səwulen su doh ata awan. Zəbor səmburom
anahan na ̀, miter kwa kuro cuwɓe nga anahan a
cew (72)†, kawa alavay way a mənuko. 18 Zleɗ sə
wulen su doh a na ̀, mi ɗezl a tu kon sə ngaman
* 21:16 Kawa sa ja na ̀, «stadi» 12 000. † 21:17 Kawa sa ja na ̀,
«cukulek» ahay 144.

yaspa ata awan. Əna zek a wulen su doh a ite na ̀,
mi ɗezl a tə gura, aday iɗe cərwa kawa malam.
19Konsə saray sudohatayakurongacewnà, tinen
mə ndakay aya tu kon mə rəɓa aya cara cara. Kon
kərtek a nə mə ndakay a tə yaspa, hinen tə safira,
hinen tə agate, hinen tə miradi, 20 hinen tə onikis,
hinen tə sardis, hinen tə kirisolit, hinen tu kon
zeziye awan, hinen tə topas, hinen təkirisoparasu,
hinen tə lipilar, aday hinen tə ametistu.‡ 21Way sə
tacay 'am sudohaya kuronga anahana cewataya
ɗukwen, tinen nəmədine ahay kuro nga anahan a
cew ite re. Aday ɗukwen, way sə tacay məsudoh
kərtek fok, mədine kərtek coy. Cəveɗ sə wulen su
doh məduwen ata ɗukwen, winen mə ndakay a tə
gura aday iɗe cərwa kawamalam ata awan.

22 À wulen su doh ata na ̀, nen nə canak anan
ana ̀ doh sə mazlaɓ a Mbərom sabay, anga Bahay
Mbərom,BaMəgala, tawansə təman, sə təradohsə
mazlaɓaMbəromna ̀, tinenawan. 23Wulen sudoh
ata ɗukwen a ganmay ana ̀ pac kabay kiya saa dav
uda sabay, anga jiyjay səmazlaɓ aMbəromwinen
apan i dav uda coy. Lalam sa man ata ɗukwen,
wan sə təman awan. 24Ɗo su kon ahay fok, ti zla
na ̀, a ̀ jiyjay anahan ata inde. Bahay sə daliyugo
ahay ɗukwen ti zlak ayak tə zlile a tinen ahay uda
awan. 25 Məsudoh sə wulen su doh ataya na ̀, tə
tacay atan itəbay, anga luvon a ga a ̀ man ata bay.
26Məgala a pi zek tə zlile su kon ahay fok ti halak
anan ayak a ̀man ata awan. 27Way mənjaɗak aya
fok nà, ti dəzle uda itəbay. Ɗo səmungwalay ahay
tu ɗo sa ga ines ahay, ti njaɗ sa zla uda itəbay re.

‡ 21:20 Kon ataya nà, inde àga mənuko ibay.

Saa zla uda cəna, ɗo aday sləmayanahanmə vinde
a à ɗerewel su ɗo tə sifa aya, mbala ana wan sə
təman sə lavay ata awan.

22
1 Cəna, maslay a Mbərom ata u ko anan zlin-

der sə a'am sa var sifa a inde, iɗe cərwa kawa
malam, adaya zlərayahay àman sənjahayanaatə
Mbərom ta wan sə təman ata wa. 2A'am sə zlinder
ata a haw a ̀wulen su doh inde à mamasl sə cəveɗ
məduwen ata awan. Pa 'am zlinder ata ta day cew
maya fok, se ́ sə varan sifa anà ɗo ahay ma zav a
inde patan. Se ́ ata a wahay saray kuro nga cew
a ̀ ava daz inde, pə kiya pə kiya fok saray kərtek.
Daslam anahan a ɗukwen, disise sambar anan ɗo
su kon ahay fok a ̀ ɗəvac a tinen ahaywa. 3Atahasl
ɗo i ga inde a ̀ wulen su doh ata sabay. Man sə
njahay sə bahay ana atəMbərom təwan sə təman i
tavay uda sə coy.
Natiya, ɗo si mer su way ana Mbərom ahay ti

həran nga a ̀ man ata awan. 4 Ti canan ana ̀ iɗe a
Mbərom awan, aday sləmay anahan i ga inde mə
vinde pi jœr a tinen ahay. 5 Luvon a ga a ̀man ata
sabay, ta gan may ana ̀ lalam bay, ta gan may anà
pac sabay re, angamazlaɓ aMbəromBaMəduwen
i dəvan atan. Tinen na ̀, ti ga bahay təwinen pa sə
viyviya awan.

6 Cəna, maslay a Mbərom ata u jo, a wa: «'Am a
anaya na ̀, ɗiɗek aya awan, aday 'am sa ɗaf apan
nga ahay re. Mbərom Ba Məduwen, ɗo sə varan
ahay Apasay anahan Cəncan a ana ̀ ɗo maja'am
anahan ahay ata, a slənay ahay maslay anahan

anga aday a ̂ ɗakan anan ana ̀ ɗo si mer su way
anahan ahay way a sa naa təra bəse ataya awan.»

Yesu i may ahay
7 Yesu a ja, a wa: «Pəken sləmay, ni mak ayak

bəse! Ataslaymivel indeanga ɗo sə ɗəfanapananà
way a mə vinde a ̀ ɗerewel a anan inde ata awan,
anga sə ɗakay anan nə zek aMbərom awan.»

8Nen Yuhana, nen na ̀, ɗo sə sləne aday sə canan
ana ̀ way a anaya awan. Nə sləne anan aday nə
canan lele na ̀, na ma nga sə dukwen gərmec u ̀ vo
ana ̀ maslay a Mbərom a sə ɗuko anan way ataya
fok, adayni hərannga. 9Cəkəbay,winen a ɗukwen
u jo, a wa: «Kâ ga matanan bay! Kə̂ həro nga bay.
Anga nen ɗukwen ɗo si mer su way a Mbərom
kawa ikenare, adaykawamərakanakɗomaja'am
a Mbərom ahay azar aya sə ɗəfan apan ana ̀ 'am a
mə vinde a ̀deftere a anan inde ataya awan. Həran
nga nà, ana ̀Mbərom a ɗəkɗek.»

10 U jo asa, a wa: «Kâ saa ɗer anan way a iken
sə vinde a ̀ ɗerewel inde anaya pə ɗo ahay wa bay,
anga alay sə way anaya i təra bəse coy. 11 Ɗo sə
huwan, a ̂ zəga anan apan huwan anahan. Ɗo
mənjaɗak awan, â zəga anan apan sa gamənjaɗak
anahan re. Ɗo sa ga sumor, a ̂ zəga anan apan
sumor anahan ata ite re. Aday ɗo sə cəncan ite
ɗukwen, a ̂ zəgahan alay ana ̀ cəncan anahan ite
hwiya.»

12 Yesu a ja, a wa: «Pəken sləmay, ni mak ayak
bəse! Ni zlak anan ayak magwagway à alay inde.
Kuwaya i njaɗ na ̀, təɗe pi mer su way anahan a sa
ga ataya awan. 13 Sə dazlan anà way ahay fok na ̀,
nen awan. Aday saa ndav anan wa way ahay fok

ɗukwen, nen a re. Nen ɗo mama'am awan, aday
nen ɗomədakwidok a re.

14 «Ataslay mivel inde anga ɗo sə banay anan
rəkot a tinen ahay ataya awan, anga tinen ti njaɗ
sa zla tə məsudoh sə wulen su doh, aday ti pa
bumbok ì sé sa var sifa anà ɗo ahay ataya wa re.
15Əna, ɗo sagaway sazlanatana ̀ngaahay,maram
ahay, ɗo sa ga mədigweɗ ahay, ɗo sa vaɗ nga su
ɗo ahay, ɗo sə pəra ahay, ɗo sa taa gan may sa gaɗ
mungwalay ahay na ̀, ti ka nga a ̀wulen su doh ata
inde itəbay jiya awan.

16 «Nen Yesu, nə slənak ayak maslay uno saa
ɗakak ikwen anan way a anaya awan, kwanay ɗo
sə egliz ahay cuwɓe ataya fok. Nen a adayna ̀, ɗo sa
nay à zahav ana Dawuda wa. Nen bəmtay sa dav
ata awan.»

17 Apasay Cəncan awan, tə dəle ana wan sə
təman a saa gəɓa ata, ta wa: «Hayak!» Kwanay a sə
sləne 'am a anan ataya ɗukwen, jen na ̀: «Hayak!»
Kuwaya, jom a gan anà ɗowan a nà, a ̂ nay. Kà

nak anà ɗowan cəna, i təma a'am sa var sifa həna
kəriya awan.

Mədakwidok sa 'am ahay
18 Nen Yuhana na ̀, nen apan ni gafan 'am anà

ɗo sə sləne 'am a mə vinde a ̀ ɗerewel a anan inde
ataya fok: Kak ɗowan a kə̀ zəgahak anan apan 'am
pə ɗerewel a anan na ̀, Mbərom i zəgahan anan
apan ɗəce ahay kawa ana ɗerewel a anan sa ja
apanatayare. 19Adaykakɗowanakə̀zəɓakpanan
ite, Mbərom i zəɓan pəmagwagway anahan ahay
wa, kawa ana deftere sa ja apan ataya re. I njaɗ sə
njahay a ̀ wulen su doh a cəncan ata bay, i njaɗ sa
pa wan si se ́ sa var sifa anà ɗo ahay ata bay re.

20Ɗowan a sa san ɗiɗek sa 'am anaya, a ja na ̀: «Tə
ɗiɗem a, nen ni zlak ayak bəse coy!»
Amen! Yesu BaMəduwen, hayak ahay coy.
21 Bahay a mənuko Yesu a ̂ gan sumor ana ̀ ɗo sa

ɗaf apan nga ahay fok.

